
 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  1-ᒥᑦ  12-ᒧᑦ 

ᐋᖅᑭᒃᓱᖅᑕᐅᒋᐊᒃᑲᓐᓂᖅᓯᒪᓂᖓ ᖃᐅᔨᓴᕈᑎᒋᓂᐊᖅᑕᐃᓄᑦ ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔩᓄᑦ ᑭᒡᒐᕕᖕᒥ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ   

 
“ᖃᐅᔨᒋᐊᕈᑎᖃᖅᐸᓪᓕᐊᓂᐅᑉ” ᐱᓇᓱᐊᒐᕆᔭᕙᓪᓕᐊᓕᖓᓐᓂ ᓇᓗᓇᐃᖅᓯᓇᓱᐊᖅᓯᒪᕗᖅ 
ᓴᓇᔭᐅᔭᕆᐊᖃᕐᓂᐊᖅᑐᓄᑦ ᑕᒪᑐᒧᙵ ᐱᓕᕆᐊᕆᔭᐅᓂᐊᖅᑐᒧᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᖅᑐᓪᓗ ᖃᓄᑎᒋ ᐊᒃᑐᐃᓂᖃᖅᑎᒋᓇᔭᕆᐊᖓᓄᓪᓗ, ᖃᓄᑎᒋ 
ᓯᐊᒃᓯᒪᓕᖃᖅᑎᒋᓇᔭᕆᐊᖃᕐᓂᐊᕐᓂᖓᓄᑦ ᐊᒻᒪ ᖃᓄᑎᒋᓗ 
ᐱᓕᕆᐊᕆᔭᐅᔭᕆᐊᖃᕐᓂᐊᖅᑎᒋᔭᖓᓗ ᐃᓱᒪᒋᓗᒋᒃ ᐱᓕᕆᐊᕆᔭᐅᕙᓪᓕᐊᓂᕆᔭᐅᓕᔨᒫᖓᓐᓂ 
ᐃᓚᐊᓯᐅᑎᒋᓗᒋᑦ ᓴᓇᔭᐅᕙᓪᓕᐊᓂᐊᓵᕐᓂᖓᓐᓂᒃ, ᓴᓇᔭᐅᓕᖅᑎᓪᓗᒍ, ᐊᐅᓚᑕᐅᓕᖅᑎᓪᓗᒍ, 
ᐋᖅᑭᒃᓱᖅᑕᐅᕙᓪᓕᐊᔭᕆᐊᐊᕐᓂᖓᓐᓂ/ᓴᓇᔭᐅᒋᐊᒃᑲᓐᓂᕆᐊᖃᕐᓂᖓᓐᓂᓗ, 
ᐃᑐᑦᑎᖅᑕᐅᕙᓪᓕᐊᓂᖓᓂᓗ, ᕿᒪᒃᑕᐅᕙᓪᓕᐊᓂᖓᓂᒡᓗ ᐊᒻᒪᓗ 
ᓴᓗᒻᒪᖅᓴᖅᑕᐅᕙᓪᓕᐊᓂᖓᓂᒡᓗ. ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᒃ (NIRB ᐅᕝᕙᓘᓪᓃᒃ 
ᑲᑎᒪᔩᒃ) ᑐᓴᖅᑎᑕᐅᒋᐊᒃᑲᓐᓂᕈᔪᒪᓲᑦ ᑕᖅᑳᖓᑦ ᐃᓄᖕᓂᒃ ᑎᒥᒋᔭᐅᔪᓂᒡᓗ 
ᓇᓗᓇᐃᖅᓯᓇᓱᐊᕉᑕᕆᓂᕐᒥᖕᓂ ᐊᕙᑎᒥᐅᑕᓃᑦᑐᓂᒃ ᐱᒻᒪᕆᐅᒋᔭᒥᖕᓂᒃ ᐊᒻᒪᓗ ᐃᓄᐃᑦ (VECs) 
ᐱᕙᓪᓕᐊᓂᒃᑯᓪᓗ ᐱᒻᒪᕆᐅᒋᒥᓂᒡᓗ (VSECs) ᐅᖃᐅᓯᐅᔭᕆᐊᖃᕐᓂᐊᖅᑐᑦ ᐱᓕᕆᐊᖃᕈᒪᔫᑉ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᕆᓂᐊᖅᑕᖓᓐᓂ (EIS). 
 
NIRB-ᑯᑦ ᖃᐅᔨᒋᐊᕈᑎᖃᕐᓂᕆᓂᐊᖅᑕᖓᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᓂᖓᓐᓄᑦ ᑖᒃᑯᐊ 
ᐱᓕᕆᐊᕆᔭᐅᖁᔭᐅᓯᒪᔪᑦ ᓄᓇᑖᕈᑎᓄᑦ ᐊᖏᕈᑎᓃᑦᑐᑦ ᒪᓕᒃᓱᒋᑦ 12.5.2 (ᐱᒋᐊᕐᓂᓕᒃ a-ᒥᑦ – j-
ᒧᑦ) (NLCA), ᑖᒃᑯᐊᓗ NIRB-ᑯᑦ ᖁᓖᑦ 10 ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᖑᓂᐊᖅᑐᓄᑦ ᐱᓇᓱᐊᒐᕆᔭᐅᖁᔭᖏᓪᓗ, ᐊᒻᒪᓗ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᕐᓗ ᖃᐃᑕᐅᓯᒪᔪᖅ ᐊᕇᕙᒃᑯᓐᓄᑦ AREVA Resources Canada 
Inc. (AREVA) ᓅᕕᒻᒥᕆ 25, 2008-ᖑᑎᓪᓗᒍ.   
 
1) ᖃᓄᐃᑦᑑᓂᔭᕐᓂᖓ ᐱᓕᕆᐊᕆᔭᐅᔪᒪᔪᖅ, ᐱᔾᔪᑎᖓ ᐊᒻᒪᓗ ᐱᑕᖃᕆᐊᖃᕐᓂᖓᓗ 

ᖃᐅᔨᒋᐊᕈᑕᐅᓂᐊᕐᓂᖓ ᐱᓕᕆᐊᕆᔭᐅᔪᒪᔫᑉ ᐱᓕᕆᐊᕆᔭᐅᓂᐊᕐᓂᖓ ᐃᓚᖃᕐᓂᐊᖅᑐᖅ 
ᓴᓇᔭᐅᕙᓪᓕᐊᓂᖓᓄᑦ ᐊᓯᖏᑦ ᐊᒃᑐᐊᔾᔪᑎᔪᑦ ᓴᓇᔭᐅᓂᐊᕐᓂᖓᓗ ᑭᒡᒐᕕᒃᒥ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᓂᐊᕐᓂᖓᓄᑦ ᐱᔾᔪᑎᖃᖅᑐᑦ,   ᑎᑎᖃᑎᒍᑦ ᖃᐃᑕᐅᓯᒪᓕᖅᑐᑦ ᓄᓇᕘᒥ 
ᐊᕙᑎᓕᕆᓂᑉᒥᑦ ᑲᑎᒪᔩᓄᑦ ᓅᕕᒻᒥᕆ 25, 2008-ᖑᑎᓪᓗᒍ ᐱᓕᕆᐊᖃᕈᒪᔪᒧᑦ.   

ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᑎᑎᕋᖅᓯᒪᔪᒃᑯᑦ ᓇᐃᒡᓕᒋᐊᖅᑕᐅᓯᒪᓂᖓ 

ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔪᖅ ᑕᐃᒪ ᔪᕋᐃᓂᐊᒻᑕᕐᕕᓕᐅᕐᕕᐅᔪᒪᔪᖅ 
ᓯᖃᓕᖅᑐᐃᕝᕕᖃᕐᓗᑎᒡᓘᔪᒪᒋᓪᓗᑎᒡᓗ ᑭᕙᓪᓕᕐᒥ, ᐃᒻᒪᖄ 80 (km)  ᑭᓛᒥᑕᓂᒃ 
ᐅᖓᓯᖕᓂᖃᖅᑎᒋᓇᔭᖅᑐᖅ ᖃᒪᓂ’ᑐᐊᑉ ᐱᖓᓐᓇᖅᐸᓯᐊᓂᒃ.  ᑖᓐᓇ ᐱᓕᕆᐊᕆᔭᐅᔪᒪᔪᒧᑦ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  2-ᒥᑦ  12-ᒧᑦ 

ᑐᒃᓯᖅᑑᑎᒃᑯᑦ ᐅᖃᖅᓯᒪᔪᖅ, ᑭᒡᒐᕕᖕᒥᒎᖅ ᐅᔭᕋᒃᓯᐅᕐᕕᓕᐅᕐᕕᐅᒍᓂ ᑕᐃᒪ ᐃᒻᒪᖄ  52,000 
ᑕᓐᔅᓗᐊᖅᑎᒋᔪᒥᑦ ᔪᕋᐃᓂᐊᒻᒪᑕᖃᕐᓇᓱᒋᔭᐅᔪᖅ (U) ᐱᐅᓪᓛᓂᖃᖅᑎᒋᔪᒥᑦ  0.23% U.   

ᐱᓕᕆᐊᕆᔭᐅᔪᒪᔪᖅ ᑐᒃᓯᖅᑑᑎᒃᑯᑦ ᐱᖓᓲᓕᖓᓇᔭᖅᑐᖅ: ᑭᒡᒐᕕᒃ, ᓯᓴᓐᔅ ᐊᒻᒪᓗ ᖃᒪᓂᑦᑐᐊᒥ 
ᑐᓚᒃᑕᕐᕕᖃᕐᓗᑎᒃ.  ᐅᔭᕋᒃᓯᐅᕐᕕᒋᔭᖏᓐᓂ ᑕᐃᒪ ᑭᒡᒐᕕᖕᒥ ᐊᐅᓚᑦᓯᕕᖃᕐᓇᔭᖅᑐᑦ, ᑕᐃᑲᓂᓗ 
ᓄᓇᐅᑉ ᖄᖓᓂ ᐅᔭᕋᒃᑕᖃᑦᑕᕐᓇᔭᖅᑐᑦ, ᐃᑭᑦᑕᖅᑐᓄᑦ ᐊᐅᓚᐅᑎᖃᕐᕕᖃᕐᓗᑎᒡᓗ, 
ᐅᐊᑕᖅᑕᐅᔪᓄᓪᓗ ᐱᐅᓂᓪᓛᖏᓐᓂᒡᓗ ᐲᔭᐃᔭᕐᕕᖃᕐᓗᑎᒡᓗ, ᓱᓇᒃᑯᑖᖏᓐᓄᓪᓗ 
ᐱᖁᑎᖏᓐᓄᓪᓗ ᓯᕐᓗᐊᖃᕐᓗᑎᒃ, ᑎᑎᕋᕐᕕᖃᕐᓗᑎᒡᓗ ᓴᓇᔨᖏᓐᓄᓪᓗ ᐅᔭᕋᒃᓯᐅᖅᕕᖕᒥ 
ᓴᓇᖃᑕᐅᔪᓄᑦ ᓯᓂᒃᑕᕐᕕᖃᕐᓗᑎᐅᓇᔭᖅᑐᖅ.  ᓯᓴᓐᔅᒥᑦᑕᐅᖅ ᓄᓇᐅᑉ ᖄᖓᓂ 
ᐅᔭᕋᒃᑕᖃᑦᑕᕐᓇᔭᖅᑐᑦ, ᓄᓇᐅᓪᓗ ᐃᑭᐊᖓᓂᓗ ᐅᔭᕋᒃᑕᖃᑦᑕᕐᓗᑎᒃ, ᐊᒻᒪᓗ 
ᐅᔭᕋᒃᓯᐅᕐᕕᖕᒨᓕᖓᔪᒥᑦ ᑎᑎᕋᕐᕕᖃᕐᓇᔭᕆᓪᓗᑎᒃ ᐊᓯᖏᓐᓂᒡᓗ ᐊᑐᖅᑕᐅᔭᕆᐊᖃᕋᔭᖅᑐᓄᑦ 
ᐱᓕᕆᕝᕕᖃᕐᓇᔭᕆᓪᓗᑎᒡᓗ ᑕᐃᑲᓂ ᓯᓴᓐᔅᒥ. ᖃᒪᓂ’ᑐᐊᕐᒥ ᑐᓚᒃᑕᕐᕕᒃ ᐊᑐᖅᑕᐅᖃᑦᑕᕐᓇᔭᖅᑐᖅ 
ᐅᓯᓕᖅᑐᐃᕝᕕᐅᖃᑦᑕᕐᓗᓂ ᓂᐅᕋᐃᕕᐅᖃᑦᑕᕐᓗᓂᓗ ᓯᕐᓗᐊᖃᕐᓗᑎᒡᓗ ᐅᔭᕋᒃᑕᒐᐅᓂᑯᕕᓂᕐᓄᑦ 
ᐊᒻᒪᓗ ᓱᓇᒃᑯᑖᒃᓴᖏᓐᓄᓪᓗ ᐅᔭᕋᒃᓯᐅᕐᕕᐅᔪᓄᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᓄᑦ ᑭᒡᒐᕕᖕᒧᑦ 
ᐅᕝᕙᓘᓐᓃᑦ ᔭᓗ ᑲᐃᒃᓄᓪᓗ ᓯᕐᓗᐊᖏᑦ ᐊᑐᖅᑕᐅᖃᑦᑕᕐᓇᔭᕆᓪᓗᑎᒃ ᐊᒡᔭᖅᑐᖅᑕᐅᓂᐊᖅᑐᓂᒃ 
ᖃᓪᓗᓈᑦ ᓄᓇᖓᓐᓄᑦ.   

ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᑕᐃᒪ ᐱᖓᓱᓇᔭᖅᑐᑦ ᓄᓇᐅᑉ ᖄᖓᓂ 
ᐅᔭᕋᒃᓯᐅᕐᕕᒃᑕᖃᕐᓇᔭᖅᑐᑦ, (ᑲᓇᖕᓇᖅᐸᓯᐊᓃᓕᖓᔪᖅ, ᕿᑎᖅᐸᓯᐊᓃᓕᖓᔪᖅ ᐊᒻᒪᓗ 
ᐅᔭᕋᒃᑕᕐᕕᐅᓂᖅᓴᐅᖃᑦᑕᕐᓇᔭᕐᒨᓕᖓᔪᕐᓗ) ᑭᒡᒐᕕᖕᒥ ᑕᐃᒪ ᓄᓇᐅᑉ ᖄᖓᓂ (ᐊᓄᑐᕈ ᓚᐃᑦ 
Andrew Lake-ᒥ) ᐃᑭᐊᖓᓅᓕᖓᔪᒥᒡᓗ (ᑎᕆᖁᐊᓅᓕᖓᔪᖅ End Grid) ᐅᔭᕋᒃᓯᐅᕐᕕᖃᕐᓇᔭᖅᑐᑦ.  
ᐃᓚᐅᖅᓱᖅᓯᒪᔪᓄᑦ ᐃᓚᐅᖅᓲᑏᒃᓴᐃᑦ, ᐅᖅᓱᒃᓴᖁᑎᖏᑦ ᐊᒻᒪᓗ ᓱᓇᒃᑯᑖᒃᓴᕆᓂᐊᖅᑕᐃᓪᓗ 
ᓯᑲᐅᒃᑯᑦ ᖃᒪᓂᐊᑦᑐᐊᑉ ᖃᓂᒋᔮᓄᑦ ᓯᕐᓗᐊᖁᑎᖓᓐᓄᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ ᐊᒻᒪᓗ 
ᐊᒃᓴᓘᑎᐸᐅᔭᒃᑯᑦ ᑭᒡᒐᕕᖕᒧᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᓱᑎᒃ ᐊᖁᓯᐊᕕᓂᑯᑖᒃᑯᑦ 
ᐅᖓᓯᖕᓂᖃᖅᑎᒋᔪᒃᑯᑦ  90-100 ᑭᓛᒥᑕᓂᒃ.  ᔭᓗᑲᐃᒃ, ᑎᖕᒥᔫᒃᑯᓪᓘᓐᓃᑦ ᓯᑲᐅᒃᑯᓪᓘᓐᓃᑦ 
ᓯᑯᐃᖅᓯᒪᑦᓯᐊᓕᖅᑎᓪᓗᒍ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ ᖃᓪᓗᓈᑦ ᓄᓈᓄᑦ ᑕᒃᐹᓃᑦᑐᓄᑦ ᑲᓇᑕᒥ. 

ᑐᑦᓯᖅᑑᑎᒃᑯᑦ ᐅᔭᕋᒃᓯᐅᕐᕕᒃ ᐅᒃᑯᐃᙶᕐᓂᐊᖅᑐᕆᔭᐅᔪᖅ ᐃᒻᒪᖄ ᐊᕐᕌᒍᓂᒃ ᖁᓕᓂᒃ ᑕᓪᓕᒪᓪᓗ 
ᒪᕐᕉᖕᓂᒡᓗ (17) ᐊᕐᕌᒍᓂᒡᓗ ᐱᖓᓱᓂᒃ ᐅᒃᑯᐃᖅᑕᐅᓂᐊᓪᓚᕆᖕᓂᐊᓵᖅᑎᓪᓗᒍ 
ᓴᓇᔭᐅᕙᓪᓕᐊᓂᐊᕋᑐᒋᔭᐅᓂᖃᕆᓪᓗᓂᓗ ᐊᒻᒪᓗ ᐅᒃᑯᐊᖅᑕᐅᓯᒥᒪᓕᖅᑳᖅᑎᓪᓗᒍᓗ ᐊᕐᕌᖑᓂᒃ 
ᑕᓪᓕᒪᓂᒃ ᐃᑐᑦᑎᖅᑕᐅᕙᓪᓕᐊᓂᖃᕐᓗᓂᓗ.  ᑭᓯᐊᓂᑦᑕᐅᖅ, ᓇᓂᓯᕕᐅᑲᓐᓂᕐᓂᕐᓂᕈᓂ 
ᐊᑯᓂᒃᑲᓐᓂᖅ ᐅᒃᑯᐃᙶᖅᑎᑕᐅᒃᑲᓐᓂᑐᐃᓐᓇᕆᐊᖃᕐᒥᔪᖅᑕᐅᖅ. 

ᐱᓕᕆᐊᕆᔭᐅᓂᐊᖅᑑᑉ ᐃᓚᒋᓂᐊᖅᑕᖏᑦ 

a. ᑭᒡᒐᕕᖕᒥ 

ᐱᓕᕆᐊᕆᔭᐅᒐᔭᖅᑐᑦ: ᑕᐃᒪ ᑭᒡᒐᕕᖕᒥ ᐊᐅᓚᑦᓯᕕᖃᕐᓇᔭᖅᑐᑦ, ᑕᐃᑲᓂᓗ ᓄᓇᐅᑉ 
ᖄᖓᓂ ᐅᔭᕋᒃᑕᖃᑦᑕᕐᓇᔭᖅᑐᑦ, ᐃᑭᑦᑕᖅᑐᓄᑦ ᐊᐅᓚᐅᑎᖃᕐᕕᖃᕐᓗᑎᒡᓗ, 
ᐅᐊᑕᖅᑕᐅᔪᓄᓪᓗ ᐱᐅᓂᓪᓛᖏᓐᓂᒡᓗ ᐲᔭᐃᔭᕐᕕᖃᕐᓗᑎᒡᓗ, ᐊᒡᓚᒡᕕᖃᕐᓗᑎᒃ ᐊᒻᒪᓗ; 
ᓴᓇᔨᖏᓐᓄᓪᓗ ᓯᓂᒃᑕᕐᕕᖃᕐᓗᑎᒃ. ᐅᔭᕋᒃᑕᕐᕕᖃᓕᖅᐸᑦ ᐅᔭᕋᒃᑕᑲᐅᑎᒋᓕᕋᔭᖅᑐᑦ ᐊᒻᒪᓗ 
ᐅᔭᕋᒃᑕᒐᐅᓂᑯᕕᓃᓪᓗ ᐃᓕᐅᖃᐃᕝᕕᖏᓐᓄᐊᖅᑕᐅᑲᐅᑎᒋᓕᕐᓗᑎᐅᓇᔭᖅᑐᑦ ᑕᐃᑲᓂ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  3-ᒥᑦ  12-ᒧᑦ 

ᑭᒡᒐᕕᖕᒥ, ᓯᖃᓕᖅᑐᐃᑲᐅᑎᒋᓂᐊᖏᑦᑐᑦ ᑭᓯᐊᓂᒎᖅ ᑖᒃᑯᐊᒃ ᒪᕐᕉᒃ ᓇᒡᒐᕐᓗᑯᕕᓂᕐᓄᑦ 
ᐊᒃᑕᕐᕕᒃᓵᒃ ᓴᓇᔭᐅᓚᐅᖄᕋᑎᐅᓇᔭᖅᑐᖅ ᐊᑐᐃᓐᓇᐅᓂᖅᐸᑎᒃ ᑭᓯᐊᓂᐅᓇᔭᖅᑐᖅ. ᑖᒃᖁᐊ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᑦ ᑭᒡᒐᕕᖕᒥ ᐱᖓᓲᑦ ᓄᓇᐅᑉ ᖄᖓᓂ 
ᐅᔭᕋᒃᑕᕐᕈᐅᖃᑦᑕᑲᕐᓇᔭᖅᑐᑦ ᐃᑰᑕᖃᑦᑕᕐᓂᒃᑯᑦ ᖄᖅᑎᑕᒐᕐᓄᓪᓗ, ᐅᐊᑕᒐᐅᔪᖅ 
ᐅᔭᕋᑐᐃᓐᓇᐃᓪᓗ ᖃᓗᕋᐅᑎᐸᐅᔭᓕᖕᓗᑦ ᐲᔭᖅᑕᐅᖃᑦᑕᕐᓗᑎᒃ ᓄᓇᒃᑰᔫᑎᐸᐅᔭᕐᓄᓪᓗ. 
ᑕᒪᒃᐊᓗ ᐊᒃᑕᖂᑦ ᐊᓯᖏᒃ ᐊᓯᐊᓄᑦ ᐃᓕᒃᑰᖓᓗᑎᒃ 
ᐃᓕᐅᖃᖅᑕᐅᓯᒪᑲᐃᓐᓇᖃᑦᑕᕐᓂᐊᖅᑐᑦ ᑐᖅᑯᖅᑕᐅᓯᒪᑲᐃᓐᓇᖃᑦᑕᕐᓗᑎᒡᓗ  
ᐅᔭᕋᒃᓯᐅᕐᓂᖏᓐᓂ ᐊᒃᑕᒐᐅᔪᒃᓴᐃᑦ ᓴᓗᒪᔪᑦ ᐊᑭᐊᓃᑎᑕᐅᖃᑦᑕᕐᓗᑎᒃ. ᐅᔭᕋᒃᓯᐅᕐᕕᖕᒥ 
ᐃᑐᑦᑎᕆᔭᕿᐊᖃᓕᖅᐸᑕ ᑕᐃᓴ ᑖᒃᑯᐊ ᐃᓂᒃᑰᓕᖓᔪᑦ ᐊᒃᑕᑰᑦ ᑕᒪᒃᑯᐊ ᓇᒡᒐᕐᓗᑯᕕᓃᑦ 
ᐊᒃᑕᖅᑕᐅᕕᖏᓐᓃᑦᑐᑦ ᐃᒋᐅᖃᖅᑕᐅᔭᕆᐊᖃᓕᖅᐸᑕ ᐃᒋᐅᖃᖅᑕᐅᖃᓯᐅᔾᔭᐅᓇᔭᖅᑐᑦ  
ᐅᔭᕋᒃᓯᐅᕐᕕᕕᓃᑦ ᐃᑎᖅᓴᖓᓐᓄᐊᖃᖅᑕᐅᓗᑎᒃ. ᐅᐊᕐᑕᒐᐅᔪᕕᓃᑦ ᑭᒡᒐᕕᖕᒥ ᓯᓴᓐᔅᒥᓗ 
ᑕᐃᒪ ᐱᐅᓂᔮᖅᑕᐅᓇᔭᖅᑐᑦ ᑭᒡᒐᕕᖕᒥ ᔪᕋᐃᓂᐊᒻᑕᓖᓪᓗ ᐱᔮᖅᑕᐅᓗᑎᒃ, ᑕᐃᔭᐅᓲᖅ 
ᔭᓗᑲᐃᒃ, ᓄᓇᒃᑰᔫᒃᑯᓪᓗ ᐊᒡᔭᖅᑐᖅᑕᐅᓗᑎᒃ ᖃᒪᓂ’ᑐᐊᒥ ᑐᓚᒃᑕᕐᕕᒋᔭᖓᓐᓄᑦ, 
ᓯᑲᐅᒃᑯᓪᓗ ᑰᒡᔪᐊᕌᓗᖕᒧᑦ ᐊᒡᔭᖅᑐᖅᑕᐅᖕᒥᓗᑎᒃᑕᐅᖅ, ᓄᓇᒃᑰᔫᑯᑖᒃᑯᓪᓗ ᑲᓇᑕᐅᑉ 
ᓂᒋᐊᓄᑦ ᐊᐅᓪᓚᖅᑎᑕᐅᓕᕐᒥᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᑎᖕᒥᔫᒃᑯᓪᓘᓐᓃᑦ ᑐᕋᐃᓐᓇᖅ 
ᐊᒡᔭᖅᑐᖅᑕᐅᓗᑎᒡᓘᓐᓃᑦ.     

ᓱᓇᑕᖃᒃᑯᕕᖏᑦ (ᐅᔭᕋᒃᓯᐅᖅᑎᓪᓗᒋᑦ):ᐱᖓᓱᓇᔭᖅᑐᑦ ᓄᓇᐅᑉ ᖄᖓᓂ 
ᐅᔭᕋᒃᓯᐅᕐᕕᒃᑕᖃᕐᓇᔭᖅᑐᑦ, ᑲᓇᖕᓇᖅᐸᓯᐊᓃᓕᖓᔪᖅ, ᕿᑎᖅᐸᓯᐊᓃᓕᖓᔪᖅ ᐊᒻᒪᓗ 
ᐅᔭᕋᒃᑕᕐᕕᐅᓂᖅᓴᐅᖃᑦᑕᕐᓇᔭᕐᒨᓕᖓᔪᕐᓗ  ᐅᔭᕋᒃᓯᐅᕐᕕᖃᕐᓇᔭᖅᑐᑦ ᖄᖅᑎᑕᒐᖃᕐᕕᒡᓗ ; 
ᔪᕋᐃᓂᐊᒻᑕᖃᖏᑦᑐᑦ ᐅᔭᕋᒃᑕᒐᐅᓂᑯᐃᑦ ᐊᒻᒪᓗ ᐊᒃᑕᖂᑦ ᐊᓯᖏᒃ ᐊᓯᐊᓄᑦ 
ᐃᓕᒃᑰᖓᕕᖃᕐᓗᑎᒃ;  ᐅᐊᕐᑕᖅᑕᐅᔪᓄᓪᓗ ᓯᕐᓗᐊᒦᑎᑕᐅᔪᒃᓴᓄᑦ ᐃᓕᐅᖃᐃᕕᖃᕐᓗᓂ; 
ᓄᓇᒃᑰᔫᐸᐅᑎᓄᓪᓗ ᐊᖁᑎᖃᕐᓗᓂ; ᓯᖃᓕᖅᑐᐃᕝᕕᒃ; ᐃᒪᕐᓄᑦ ᓴᓗᒻᒪᖅᓴᐃᕕᖃᕐᓗᓂ; 
ᐃᒪᖃᐅᑎᖃᕐᕕᖃᕐᓗᓂ; ᓇᒡᒐᕐᓗᑯᕕᓂᕐᓄᓪᓗ ᐅᔭᕋᒃᑕᒐᐅᓂᑯᕕᓂᕐᓄᑦ ᐊᒃᑕᕐᕕᖃᕐᓗᓂ 
(ᐃᑎᖅᓴᓕᐊᖑᓯᒪᔪᒧᑦ); ᐊᑦᑕᓇᖅᑐᖅᑕᓕᕆᕝᕕᖃᕐᓗᓂ ᑐᖁᖅᑕᐅᕕᒃᓴᖏᓪᓗ; 
ᐊᐅᓚᐅᑎᖃᕐᕕᒃ ᐊᒻᒪᓗ ᐅᖅᓱᒃᓴᖃᐅᑎᖃᕐᓗᓂᓗ; ᑎᖕᒥᔪᖃᕐᕕᓕᕆᕝᕕᒃ; ᓯᕐᓗᐊᖅ; 
ᓄᓇᒃᑰᔪᓕᕆᕝᕕᒃ; ᐊᒡᓚᒡᕕᒃ; ᐸᓃᓐᓇᕆᐊᖃᖅᑐᓄᓪᓗ ᓯᕐᓗᐊᖃᕐᓗᓂ ᓴᓇᔨᖏᓐᓄᓪᓗ 
ᓯᓂᒃᑕᕐᕕᖃᕐᓗᓂᓗ. 

b. ᓯᓴᓐᔅᒥ 

ᐱᓕᕆᐊᕆᔭᐅᒐᔭᖅᑐᑦ: ᓯᓴᓐᔅᒥ ᐅᔭᕋᒃᓯᐅᕐᕕᒃ ᑭᒡᒐᕕᐅᑉ ᓂᒋᐊᑕ 
ᐱᖓᓐᓇᖅᐸᓯᐊᓃᓐᓇᔭᖅᑐᖅ ᐅᖓᓯᖕᓂᖃᖅᑎᒋᓇᔭᖅᑐᖅ ᐃᒻᒪᖄ 17 ᑭᓚᒦᑕᓂᒃ km.  
ᒪᕐᕉᖕᓂᒃ ᐅᔭᕋᒃᓯᐅᕐᕕᒃᑕᖃᕐᓇᔭᖅᑐᑦ ᐸᕐᓇᐅᑎᖏᑦ ᒪᓕᒃᓱᒍ ᑕᐃᑲᓂ ᓯᓴᓐᔅᒥ; ᐊᓐᑐᕈ 
ᓚᐃᒃᒥ ᓄᓇᐅᑉ ᖄᖓᓃᑦᑐᖅ ᐊᒻᒪᓗ ᑎᕆᖅᑯᐊᓃᑦᑐᕐᓗ ᓄᓇᐅᑉ ᐃᑭᐊᖓᓂᓐᓇᔭᖅᑐᖅ.  
ᐅᐊᕐᑕᒐᐅᔪᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ ᑭᒡᒐᕕᐅᑉ ᓯᖃᓕᖅᑐᐃᕕᖓᓐᓄᑦ.  ᐊᑐᕈ ᓚᐃᒃᒥ 
ᐅᐊᕐᑕᓕᒃ ᐊᓐᑐᕈ ᓚᐃᒃ ᐅᐊᖕᓇᖅᐸᓯᒋᐊᖓᓃᑦᑐᖅ ᐃᓱᒋᐊᖓᓐᓂ ᐊᒻᒪᓗ ᒪᕐᕉᓕᖓᔪᒃᑯᑦ 
ᓇᓕᐊᒃᑐᑐᐃᓐᓇᖅ ᐅᑯᑎᒎᓇ  ᑕᐃᒪ ᒫᓐᓇ ᐲᔭᖅᑕᐅᓂᐅᓴᔪᖅ ᐅᐊᕐ.  ᓯᕗᓪᓕᖅ 
ᓂᕈᐊᖅᑕᐅᖔᕈᓐᓇᕋᔭᖅᑐᒃᑯᑦ ᑕᐃᒪᒎᖅ ᑖᓐᓇ ᑕᓯᐅᑉ ᐃᓚᖓ ᐃᒪᐃᔭᖅᑕᐅᓇᔭᖅᑐᖅ 
ᑕᒪᓐᓇ ᐃᓚᖓ ᓄᓇᓕᖅᑐᖅᑕᐅᓗᓂ ᐊᒻᒪᓗ ᐅᔭᕋᒃᓕᖅᑐᖅᑕᐅᓗᓂᓗ ᑕᓯᐅᑉ 
ᐊᑭᐊᒎᖓᓗᓂ. ᑐᒡᓕᐊᑦᑕᐅᖅ ᓂᕈᐊᖅᑕᐅᓐᓂᕈᓂ ᑕᒪᕐᒥᓕᒫᖅ ᐃᒪᐃᔭᖅᑕᐅᑦᓯᐊᒻᒪᕆᒡᓗᓂ 
ᐊᓐᑐᕈ ᓚᐃᒃ.  ᐊᓐᑐᕈ ᓚᐃᒃᒥ ᐅᔭᕋᒃᑕᕐᕕᓕᐊᖅ ᑕᐃᒪ ᑕᓯᕕᓂᐅᑉ ᓇᑎᕕᓂᖓ ᑕᒪᓐᓇ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  4-ᒥᑦ  12-ᒧᑦ 

ᒪᒃᐱᖅᓯᒪᓕᖅᑐᖅ ᓄᓇᐅᑉ ᖄᖓᓃᓐᓇᔭᖅᑐᖅ ᐅᔭᕋᒃᓯᐅᕐᕕᐅᓕᕋᔭᖅᑐᖅ ᑭᒡᒐᕕᖕᒥ 
ᐅᔭᕋᒃᓯᐅᕐᕕᖓᑎᑑᓕᖅᑐᖅᑕᐅᓯᒪᒐᓚᒡᓗᓂ. ᑕᒪᑐᒧᙵᑦᑕᐅᖅ ᑎᕆᖅᑯᐊᓅᓕᖓᔪᒧᑦ 
ᓄᓇᐅᑉ ᐃᑭᐊᖓᓅᓕᖓᓇᔭᖅᑐᖅ ᐅᔭᕋᒃᓯᐅᕐᕕᐅᓇᔭᖅᑐᖅ, ᖄᖓ 
ᐳᐊᕆᖅᓱᖅᑕᐅᓚᐅᖄᕐᓗᓂ ᐅᐊᕐᑕᓕᕋᔭᖅᑐᑦ.  ᐅᔭᕋᒃᓯᐅᕐᕈᐅᔪᒦᖔᕐᓂᑯᐃᓪᓗ ᐊᒃᑕᑰᑦ 
ᐊᓯᖏᓪᓗ ᓯᓴᓐᔅᒥ ᑲᒪᒋᔭᐅᖃᑦᑕᕐᓇᔭᖅᑐᑦ.  

ᓱᓇᑕᖃᒃᑯᕕᖏᑦ (ᐅᔭᕋᒃᓯᐅᖅᑎᓪᓗᒋᑦ): ᓄᓇᐅᑉ ᖄᖓᓂ ᐅᔭᕋᒃᓯᐅᖃᑦᑕᕐᓇᔭᖅᑐᑦ 
ᓚᐃᒃᒥᑦ); ᓄᓇᐅᑉ ᐃᑭᐊᖓᓂᒃ (ᑎᕆᖅᑯᐊᖓᓅᓕᖓᔪᒥᑦ); ᐊᐃᑉᐸᑲᓐᓂᖓᓐᓂᒃ 
ᖄᖅᑎᑕᒐᖃᕐᕕᖃᕐᓗᑎᒡᓗ; ᔪᕋᐃᓂᐊᒻᑕᖃᖏᑦᑐᑦ ᐅᔭᕋᒃᑕᒐᐅᓂᑯᐃᑦ ᐊᒻᒪᓗ ᐊᒃᑕᖂᑦ 
ᐊᓯᖏᒃ ᐊᓯᐊᓄᑦ ᐃᓕᒃᑰᖓᕕᖃᕐᓗᑎᒃ;  ᐃᒪᕐᓄᑦ ᓴᓗᒻᒪᖅᓴᐃᕕᖃᕐᓗᓂ; 
ᐃᒪᖃᐅᑎᖃᕐᕕᖃᕐᓗᓂ; ᐅᐊᕐᑕᖅᑕᐅᔪᓄᓪᓗ ᐃᓕᐅᖃᐃᕕᖃᕐᓗᓂ; ᐃᒪᕐᓄᑦ 
ᓴᓗᒻᒪᖅᓴᐃᕕᖃᕐᓗᓂ; ᐊᒃᑕᑰᒃᑯᕕᖃᕐᓗᓂᓗ; ᐅᖅᓱᒃᓴᖃᐅᑎᖃᕐᓗᓂᓗ; ᐊᐃᑉᐸᖓᓂᒡᓗ 
ᓄᓇᒃᑰᔪᓕᕆᕝᕕᖃᕐᓗᓂᓗ; ᐊᐃᑉᐸᖓᓂᒡᓗ ᐊᒡᓚᒡᕕᒃ; ᐸᓃᓐᓇᕆᐊᖃᖅᑐᓄᓪᓗ 
ᓯᕐᓗᐊᖃᕐᓗᓂ. 

c. ᖃᒪᓂ’ᑐᐊᕐᒥ ᑐᓚᒃᑕᕐᕕᒃ ᓯᕐᓗᐊᕐᓗ 

ᐱᓕᕆᐊᕆᔭᐅᒐᔭᖅᑐᑦ: ᑐᓚᒃᑕᕐᕕᐅᑉ ᓱᑯᑦᓯᐊᓃᓐᓂᐊᕐᓂᖓ ᐋᖅᑭᒃᑕᐅᓛᖅᑐᖅ ᓱᑯᑦᓯᐊᒍᑦ 
ᐊᖁᓯᐅᕐᓂᐊᕐᒪᖔᕐᒥᓂᒃ ᖃᐅᔨᒪᓕᕈᑎᒃ ᑭᓯᐊᓂ ᑭᒡᒐᕕᖕᑉᒨᓕᖓᓇᔭᖅᑐᖅ.  ᐅᒥᐊᕐᔪᐊᓄᑦ 
ᐅᓯᓕᖅᑐᐃᕝᕕᖃᖅᐸᑦ ᓂᐅᕋᐃᕕᒃᑕᖃᖅᐸᑦ ᑕᐃᒪ ᐃᒃᓴᑉᕕᐅᖃᑦᑕᕈᓐᓇᕋᔭᖅᑐᖅ 
ᐅᒥᐊᕐᔪᐊᖕᓄᑦ ᒪᕐᕉᖕᓄᑦ ᓯᒡᔭᒥ ᐃᓱᐊᓈᖅᑐᒦᓪᓗᓂᐅᒋᐊᖃᕋᔭᖅᑐᖅ. ᐅᖅᓱᒃᓴᑦ 
ᓂᐅᕋᖅᑕᐅᓇᔭᖅᑐᑦ ᐊᒻᒪᓗ ᐃᒃᓴᕐᕕᖕᒥ ᓴᓇᓯᒪᔪᒧᑦ ᓱᓪᓗᑯᑖᒃᑯᑦ 
ᐅᖅᓱᖃᐅᑎᐸᐅᔭᕐᓄᐊᖅᑲᖅᑕᐅᖃᑦᑕᕋᔭᖅᑐᑦ.  ᖃᒪᓂ’ᑐᐊᕐᒥ ᓯᕐᓗᐊᖅ 
ᐊᑐᖅᑕᐅᖃᑦᑕᕐᓇᔭᖅᑐᖅ ᐅᖅᓱᒃᓴᖁᑎᖏᓐᓄᑦ, ᓴᕕᕋᔭᖕᓂᒃ ᓴᓇᓯᒪᔪᓂᒃ 
ᐱᖁᑎᖃᕐᕕᖕᓄᓪᓗ, ᓱᓇᒃᑯᑖᒃᓴᖏᓐᓄᓪᓗ ᐊᓯᖏᓐᓄᓪᓗ 
ᑭᒡᒐᕕᖕᒧᙵᐅᔾᔭᐅᓂᐊᓵᖅᑎᓪᓗᒋᑦ ᑕᒡᕙᓃᑎᑕᐅᑲᐃᓐᓇᖃᑦᑕᕐᓇᔭᖅᑐᑦ. 
ᐃᓚᒋᐊᒃᑲᓐᓂᕐᓗᒍ ᑕᒪᓐᓇ, ᔭᓗᑲᐃᒃ ᖃᒪᓂ’ᑐᐊᒥ ᓯᕐᓗᐊᖓᓄᑦ 
ᐊᒡᔭᖅᑐᖅᑕᐅᑐᐃᓐᓇᕆᐊᖃᕐᒥᔪᑦᑕᐅᖅ ᑭᒡᒐᕕᖕᒥᑦ 
ᓯᕐᓗᐊᒦᑎᑕᐅᑲᐃᓐᓇᖃᑦᑕᑐᐃᓐᓇᕿᐊᓖᑦ ᓯᑲᐅᑦ ᑎᑭᐅᕋᖅᐸᑕ ᐅᑎᒧᑦ ᑕᐃᒪ 
ᐊᒡᔭᖅᑐᖅᑕᐅᓕᕋᔭᖅᑐᑦ ᑲᓇᑕᐅᑉ ᓂᒋᐊᓄᑦ ᓄᓇᓕᒋᔭᕐᓄᑦ ᑕᒃᐹᓂ ᖃᓪᓗᓈᑦ ᓄᓈᓄᑦ.  
ᓱᓇᒃᑯᑖᒃᓴᖏᑦ ᐅᖅᓱᒃᓴᖁᑎᒃᓴᖏᓪᓗ ᓄᓇᒃᑰᔫᒃᑯᑦ ᑭᒡᒐᕕᖕᒧᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ 
ᐊᖁᓯᐊᖑᔪᒫᖅᑐᖅ ᓂᕈᐊᖅᑕᐅᓯᒪᓕᖅᑳᖅᑎᓪᓗᒍ.  

ᓱᓇᑕᖃᒃᑯᕕᖏᑦ (ᐅᔭᕋᒃᓯᐅᖅᑎᓪᓗᒋᑦ): ᓂᐅᕋᐃᕈᒃᓴᖅ ᐅᓯᓕᖅᑐᐃᕝᕕᒃᓴᖅ; 
ᐅᖅᓱᒃᓴᖁᑎᒃᓴᖏᓐᓄᑦ ᓯᕐᓗᐊᒃᓴᖅ/ᐅᖅᓱᖃᐅᑎᐸᐅᔭᒃᑯᕕᒃᓴᖅ; ᑐᖅᑯᐃᕕᒃᓴᖅ, ᓯᕐᓗᐊᖅ 
ᐊᒻᒪᓗ ᐃᓕᐅᖃᐃᕝᕕᒃᓴᕐᓗ; ᐊᒻᒪᓗ ᐊᐃᐸᖓᓐᓂᒃ ᐊᒡᓚᒡᕕᒃᓴᖅ ᐊᒻᒪᓗ ᓄᓇᓕᒋᔭᕐᒥ 
ᐊᒡᓚᒡᕕᖃᕐᓗᑎᒃ ᑐᓴᕆᐊᕐᕕᐅᖃᑦᑕᕈᓐᓇᕐᓂᐊᖅᑐᒥᒃ. 

d. ᐊᖁᑎᒃᓴᖅ ᖃᒪᓂ’ᑐᐊᕐᒥᑦ ᑭᒡᒐᕕᖕᒨᓕᖓᔪᖅ 

ᐊᖁᓯᐅᕈᒪᔪᑦ 90 – 100 ᑭᓚᒦᑕᓂᒃ ᑕᑭᓂᖃᖅᑎᒋᔪᒥᒃ ᖃᒪᓂ’ᑐᐊᕐᒥᑦ 
ᑭᒡᒐᕕᖕᒨᓕᖓᓇᔭᖅᑐᒥᑦ ᓱᓇᒃᑯᑖᒃᓴᕆᓂᐊᖅᑕᐃᓄᑦ ᐊᒻᒪᓗ ᔭᓗᑲᐃᒃᒥᑦ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  5-ᒥᑦ  12-ᒧᑦ 

ᓄᓇᒃᑰᔫᑎᐸᐅᔭᕐᓄᑦ ᐊᒡᔭᖅᑑᑎᓄᑦ ᐊᕙᒻᓱᒃᑕᕐᕕᐅᖃᑦᑕᕈᓐᓇᕐᓂᐊᖅᑐᒥᑦ.  ᒫᓐᓇ, ᐅᑭᐅᒃᑯᑦ 
ᐊᑐᕆᐊᓕᐅᖃᑦᑕᖅᑐᑦ ᖃᒪᓂ’ᑐᐊᕐᒥᑦ ᑭᒡᒐᕕᖕᒨᓕᖓᔪᒥᑦ; ᑭᓯᐊᓂᑦᑕᐅᖅ 
ᐊᖁᓯᐅᒻᒪᕆᒋᐊᖃᕋᔭᖅᑐᑦ ᐊᒻᒪᓗ ᓴᓇᔭᐅᒋᐊᒃᑲᓐᓂᕆᐊᖃᕋᖓᓪᓗ 
ᐋᖅᑭᒃᓱᖅᑕᐅᒋᐊᒃᑲᓐᓂᖃᑦᑕᕋᔭᕆᓪᓗᓂᓗ ᐊᖅᑯᓯᓪᓚᒃᑖᒥᒃ ᓴᓇᒍᑎᒃ. ᐊᑕᐅᓯᐅᖏᑦᑐᒥᒃ 
ᐊᖁᑎᒃᓴᕆᓇᔭᖅᑕᖓᓐᓂᒃ ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓕᖅᑐᑦ ᐃᓚᖃᕋᔭᖅᑐᖅ ᑕᒪᓐ 
ᐅᑭᐅᒃᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᒥᒃᑕᐅᖅ ᐊᒻᒪᓗ ᒪᕐᕉᖕᓂᒃ ᖃᖓᑐᐃᒻᓐᓇᒃᑯᑦ 
ᐃᖏᕐᕋᕕᐅᖃᑦᑕᕈᓐᓇᕋᔭᖅᑑᖕᓂᒡᓗ.  

i) ᐅᑭᐅᖏᓐᓇᒃᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᖅ 

ᐱᓕᕆᐊᕆᔭᐅᒐᔭᖅᑐᑦ: ᑕᒪᓐᓇ ᐅᑭᐅᒃᑯᑦ ᐃᖏᕐᕋᕕᐅᖃᑦᑕᕋᔭᖅᑐᖅ ᑕᐃᒪ 
ᐊᕝᕙᓪᓗᐊᖓ ᓇᑉᐸᓪᓗᐊᖓ ᓯᑯᒃᑰᓕᖓᓇᔭᖅᑐᖅ ᐊᒻᒪᓗ ᐃᓚᖓ 
ᓄᓇᒃᑯᕈᖅᓯᒪᓇᔭᕆᓪᓗᓂ. ᑕᒪᓐᓇ ᐊᖅᑯᑦ ᐊᕐᕌᒍ ᑕᒫᖅ ᓴᓇᔭᐅᖃᑦᑕᕋᔭᖅᑐᖅ ᓄᓇ 
ᑕᒪᓐᓇ ᒪᓂᒃᓴᖅᑕᐅᖃᑦᑕᕐᓗᓂ ᐊᒻᒪᓗ ᐃᒪᓕᖅᑐᖅᑕᐅᖃᑦᑕᐃᓐᓇᕐᓗᓂᓗ ᑕᒪᓐᓇ 
ᐊᖁᑎᐅᑉ ᓯᑯᒃᑰᓕᖓᓂᖓ.  ᓄᓇᒃᑰᔫᑎᐸᐅᔭᐃᑦ ᐊᒥᓲᓗᑎᒃ ᑐᑭᓕᕇᒃᓯᒪᓗᑎᒃ 
ᐃᖏᕐᕋᖃᑎᒌᖃᑦᑕᕐᓇᔭᖅᑐᑦ ᐋᓐᓂᖅᑐᖃᖁᓇᒍᓗ ᓱᒃᑲᐃᑦᑐᒥᒃ 
ᐃᖏᕐᕋᖃᑎᒌᖃᑦᑕᕐᓇᔭᖅᑐᑦ ᓱᑲᓐᓂᓕᖕᒥᒃ 30 ᑭᓚᒦᑕᒥᒃ km/ᐃᖃᕐᕋᖅ ᑕᒫᑦ h.   

ᓱᓇᑕᖃᒃᑯᕕᖏᑦ: ᐅᖅᑰᓴᕐᕕᒃᓴᖅ ᐃᒡᓗᕋᓛᑦ. 

ii) ᖃᖓᑐᐃᓐᓇᖅ ᐊᖅᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑑᒃ 

ᐱᓕᕆᐊᕆᔭᐅᒐᔭᖅᑐᑦ: ᑕᒡᕘᓇ  ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅᑎᒍᑦ 
ᓇᓕᐊᖕᓂᑐᐃᓐᓇᖅ ᒪᕐᕉᖕᓂᒃ ᐊᖅᑯᓯᐅᕐᕕᒋᔪᓐᓇᖅᑕᒥᖕᓂᒃ ᐃᓱᒪᒋᔭᓖᑦ, 
ᐅᐊᖕᓇᖅᐸᓯᐊᒍᓪᓘᓐᓃᑦ ᓂᒋᖅᐸᓯᐊᒍᓪᓘᓐᓃᑦ.  ᑖᓐᓇ ᐅᐊᖕᓇᖅᐸᓯᒋᐊᖓᓐᓃᑦᑐᖅ  
ᖃᖓᑐᐃᓐᓇᖅ ᐊᖅᑯᑦ ᐃᖏᕐᕋᕕᐅᖃᑦᑕᕈᓐᓇᖃᔭᖅᑐᖅ ᓂᕈᐊᖅᑕᐅᖔᕐᓂᕈᓂ 
ᕼᐊᓐᑕᓄᑦ ᐊᑐᕆᐊᑉ ᐊᖁᑎᒋᔭᐅᓲᑉ ᓴᓂᕌᒍᓕᖓᓇᔭᖅᑐᖅ ᖃᒪᓂ’ᑐᐊᑉ 
ᐅᐊᖕᓇᖅᐸᓯᒋᐊᖓᓐᓃᓪᓗᓂᐅᓇᔭᖅᑐᖅ ᐊᒻᒪᓗ ᑲᖏᕐᔪᐊᑉ ᑰᖓᑎᒍᑦ ᐃᑳᓄᓕᖓᓗᓂ.  
ᒪᕐᕉᖕᓂᒃᑕᐅᖅ ᖃᓄᖅ ᑰᒃᑯᑦ ᐃᑳᖃᑦᑕᕐᓇᔭᕆᐊᖏᓐᓂᒃ ᐃᓱᒪᒋᔭᖃᕐᒥᔪᑦᑕᐅᖅ : 
ᐃᑳᕐᕕᓕᐅᕐᕕᐅᓗᓂ ᐊᒻᒪᓗ ᐅᕝᕙᓘᓐᓃᑦ ᐊᒧᐊᕈᑎᖃᖅᑐᒃᑯᑦ - ᐅᒥᐊᕐᒃᑯᑦ 
ᐃᑳᕈᑎᖃᕐᓗᑎᒡᓘᓐᓃᑦ.  ᐃᑳᕐᕕᓕᐅᕐᓂᕈᑎᒃ ᑕᐃᒪᒎᖅ ᐊᖅᑯᒃ ᐊᕐᕌᒍᓕᒫᖅ 
ᐊᑐᖅᑕᐅᖃᑦᑕᕈᓐᓇᕋᔭᖅᑐᖅ. 

ᓂᒋᐊᒍᑦ ᖃᖓᑐᐃᓐᓇᖅ ᐊᖅᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᓕᐅᖔᕐᓂᕈᑎᒃ 
ᖃᒪᓂ’ᑐᐊᑉ ᓯᒡᔭᖓᑦᑕ ᓂᒋᐊᓂ ᐊᐅᓪᓚᕆᐊᕐᕕᒃᓴᖃᕐᓇᔭᖅᑐᖅ 
ᐱᖓᓐᓇᖅᐸᓯᒋᐊᖓᒎᓕᖓᓗᓂ ᑲᔪᓯᓗᓂ ᑭᒡᒐᕕᐅᑉ ᐅᔭᕋᒃᓯᐅᕐᕕᖓᓄᑦ. ᑖᓐᓇ 
ᓂᒋᖅᐸᓯᐊᖓᓅᓕᖓᔪᖅ ᖃᖓᑐᐃᓐᓇᖅ ᐊᖅᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᖅ 
ᑕᖁᑦᓱᒍ ᑰᑎᒍᑦ ᐃᑳᕐᕕᐅᖃᑦᑕᖅᑐᓅᓕᖓᒋᐊᖃᖅᑑᔮᖏᑦᑐᖅ ᐊᒻᒪᓗ 
ᖃᒪᓂᑦᑐᐊᒥᐅᓄᓪᓗ ᐸᒡᕕᒋᔭᐅᖏᓐᓂᖅᓴᐅᓇᔭᖅᑰᕆᓪᓗᓂᓗ. 

ᓇᓕᑐᐃᓐᓇᖓ ᓂᕈᐊᖅᑕᐅᓐᓂᕈᓂ  ᖃᖓᑐᐃᓐᓇᖅ ᐊᖅᑯᑦ 
ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᖅ, ᓄᓇᑕᕐᕕᐅᖃᑦᑕᑐᐃᓐᓇᕋᔭᖅᑐᖅ 
ᑐᐊᐸᒃᑕᕐᕕᐅᖃᑦᑕᑐᐃᓐᓇᕐᓗᓂᓗ, ᐃᒫᒃ ᑕᒪᓐᓇ ᑐᑭᖃᕋᔭᖅᑐᖅ ᐃᔾᔪᓂᖃᑦᓯᐊᖅᑐᒥᒃ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  6-ᒥᑦ  12-ᒧᑦ 

ᐃᓪᓕᖅᑐᖅᑕᐅᓇᔭᖅᑐᖅ ᑕᒪᓐᓇᓗ ᓄᓇ ᖁᐊᖑᐃᓐᓇᖅᑐᖅ 
ᓴᐳᔾᔭᐅᓯᒪᑦᓯᐊᕐᓂᖃᕈᓐᓇᕋᔭᕆᓪᓗᓂᓗ. 

ᓱᓇᑕᖃᒃᑯᕕᖏᑦ:  ᑐᐊᐸᒃᑕᕐᕕᒃᓴᐃᑦ ᐊᖅᑯᑎᐅᑉ ᓴᓂᕌᓂᓐᓇᔭᖅᑐᖅ(ᑐᑦ); ᐅᖅᑰᓴᕐᕕᒃᓴᖅ 
ᐃᒡᓗᕋᓛᑦ. ; 435 ᒥᑖᓂᒃ ᑕᑭᓂᖃᖅᑎᒋᔪᖅ, ᐊᒻᒪ  ᑕᓪᓕᒪᐅᓇᔭᖅᑐᑦ ᐃᑳᕐᕕᐅᑉ 
ᐃᓚᒌᒃᓯᒪᓂᕆᓇᔭᖅᑕᖏᑦ    (ᐅᐊᓇᖅᐸᓯᐊᓂ ᑭᓯᐊᒥᑐᐃᓐᓇᖅ) ᐊᒻᒪᓗ ᑰᖕᒥ 
ᐅᒥᐊᕐᔪᐊᓄᑦ ᓯᑕᒪᓂᒃ ᑭᓴᕐᕕᖃᕐᓗᓂᐊᕐᓗᓂ.  

e. ᐊᒡᔭᖅᑐᐃᓂᖅ ᐅᒥᐊᕐᔪᐊᒃᑯᑦ 

ᐱᓕᕆᐊᕆᔭᐅᒐᔭᖅᑐᑦ: ᐅᖅᓱᒃᓴᑯᑎᒋᓂᐊᖅᑕᖏᑦ, ᐃᓚᐅᖅᓱᖅᓯᒪᔪᓄᑦ ᐃᓚᐅᖅᓲᑏᒃᓴᐃᑦ,  
ᓱᓇᒃᑯᑖᒃᓴᖏᓪᓗ ᑭᒡᒐᕕᖕᒥ ᐅᔭᕋᒃᓯᐅᕐᕕᒋ.ᖓᓐᓂ ᐅᒥᐊᕐᔪᐊᒃᑯᑦ ᐊᒻᒪᓗ/ᐅᕝᕙᓘᓐᓃᑦ 
ᑲᓕᒐᓕᑯᑖᒃᑯᑦ ᓄᓇᒃᑰᔪᑎᑯᑖᒃᑯᓪᓘᓐᓃᑦ.  ᐅᖅᓱᒃᓴᖁᑎᒃᓴᖏᑦ ᓱᓇᒃᑯᑖᒃᓴᖏᓪᓗ 
ᐅᒥᐊᕐᔪᐊᒃᑯᑦ ᑎᑭᑎᑕᐅᖃᑦᑕᕐᓇᔭᖅᑐᑦ ᐅᕝᕙᓘᓐᓃᑦ ᑲᓕᒐᓕᑯᑖᒃᑯᑦ 
ᓄᓇᒃᑰᔪᑎᑯᑖᒃᑯᓪᓘᓐᓃᑦ ᑰᒡᔪᐊᕌᓗᒃᑯᑦ, ᒪᓂᑐᐸᒥ. ᓯᑲᐅᑦ ᐅᕝᕙᓘᓐᓃᑦ ᐅᒥᐊᒃᑯᑦ 
ᐃᑳᖅᑕᐅᑏᑦ ᐊᑐᒐᐅᓇᔭᖅᑐᑦ ᓱᓇᒃᑯᑖᒃᓴᖏᑦ ᐊᒡᔭᖅᑐᖅᑕᐅᓗᑎᒃ ᑰᒡᔪᐊᕌᓗᖕᒥᑦ 
ᖃᒪᓂ’ᑐᐊᒦᑦᑐᒧᑦ ᓯᕐᓗᐊᖓᓐᓄᑦ. ᖃᒪᓂ’ᑐᐊᒥᑦ, ᓄᓇᒃᑰᔪᑏᑦ ᐊᒡᔭᖅᑑᑕᐅᓕᕋᔭᕐᒥᔪᑦ 
ᓱᓇᒃᑯᑖᒃᓴᕆᓂᐊᖅᑕᖏᑦ ᐅᖅᓱᒃᓴᖁᑎᒃᓴᖏᓪᓗ ᑭᒡᒐᕕᖕᒥ ᐅᔭᕋᒃᓯᐅᕐᕕᒋᔭᖓᓐᓄᑦ 
ᐅᑭᐅᒃᑯᑦ ᐊᖁᓯᐊᕆᔪᒪᔭᖓᑦᑎᒍᑦ ᐅᕝᕙᓘᓐᓃᑦ ᖃᖓᑐᐃᓐᓇᖅ ᐊᖅᑯᑦ 
ᐃᖏᕐᕋᕕᐅᖃᑦᑕᕈᓐᓇᕋᔭᖅᑑᒃᑯᓪᓘᓐᓃᑦ.  ᐃᒡᓗᓕᒑᕐᔪᒃᑯᖔᖅᑕᐅᖅ 
ᐊᒡᔭᖅᑐᖅᑕᐅᔭᕆᐊᖃᖅᑐᓄᑦ ᐊᒡᔭᖅᑐᕐᕕᐅᖃᑦᑕᕈᓐᓇᕋᔭᕐᒪᖔᖅ 
ᖃᐅᔨᒋᐊᕈᑕᐅᒋᐊᒃᑲᓐᓂᕐᓂᐊᕐᒥᔪᖅᑕᐅᖅ ᐃᒪᖄᖔᖅ, 
ᐊᒡᔭᖅᑐᖅᑕᐅᕕᐅᖃᑦᑕᕈᓐᓇᕋᔭᕐᒪᖔᖅ ᓱᓇᒃᑯᑖᒃᓴᕆᓂᐊᖅᑕᐃᓄᑦ ᐅᔭᕋᒃᓯᐅᕐᕕᖕᒥ 
ᑰᒡᔪᐊᕌᓗᖕᒦᖔᕐᓂᑯᕕᓂᕐᓂᒃ.  

ᐊᒻᒪᓗᒋᐊᒃᑲᓐᓂᖅᑕᐅᖅ, ᒪᕐᕉᒃᑲᓐᓃᒃ ᔭᓗᑲᐃᑉ ᐊᒡᔭᖅᑐᖅᑕᐅᔭᕆᖃᓕᖅᐸᑕ 
ᐊᑐᒐᐅᖔᕈᓐᓇᕋᔭᕐᒥᔫᒃ 1) ᑭᒡᒐᕕᖕᒥᑦ ᐅᕝᕙᓘᓐᓃᑦ ᐳᐃᓐᔅ ᓄᐊᑦ, ᓴᔅᑳᑦᑐᐊᓐᒧᓪᓘᓐᓃᑦ 
ᖃᓪᓗᓈᑦ ᓄᓇᖓᓃᑦᑐᒧᑦ ᑕᒫᓂ ᑲᓇᑕᒦᑦᑐᒧᑦ. ᐊᒻᒪᓗ ᔭᓗᑲᐃᒃ ᐊᒡᔭᖅᑐᖅᑕᐅᓕᕋᔭᖅᑐᖅ 
ᓄᓇᒃᑰᔪᑯᑖᒃᑯᑦ ᑲᓕᒐᓕᑯᑖᒃᑯᑦ (ᑰᒡᔪᐊᕋᓗᒃᑯᕈᕐᓗᓂ) ᐅᕝᕙᓘᓐᓃᑦ ᓄᓇᒃᕖᔪᒃᑯᓪᓘᓐᓃᑦ 
(ᐳᐃᓐᔅ ᓄᐊᑦᒧᑦ) ᑲᓇᑕᐅᑉ ᓂᒋᐊᓂᐊᓃᑦᑐᖅ ᑖᓐᓇ  2) ᓄᓇᒃᑰᔫᒃᑯᑦ ᖃᒪᓂ’ᑐᐊᕐᒧᑦ 
ᐊᒡᔭᖅᑐᖅᑕᐅᓇᔭᖅᑐᖅ ᓯᑲᐅᒃᑯᓪᔾᓗ ᐊᒡᔭᖅᑐᖅᑕᐅᓕᕐᒥᓗᑎᒃ ᐅᑎᒧᐊᓕᖅᐸᑕ 
ᑰᒡᔪᐊᕌᓗᖕᒧᑦ.  ᐊᒻᒪᓗ ᑕᐃᓐᓇᖅ ᔭᓗᑲᐃᒃ ᓄᓇᒃᑰᔪᑯᑖᒃᑯᑦ ᑲᓕᒐᓕᑯᑖᒃᑯᑦ 
ᑎᑭᐅᑎᕝᕕᒋᑕᐃᓐᓇᕐᓂᐊᖅᑕᖓᓐᓄᑦ.  

ᑕᕆᐅᒃᑯᑦ ᐊᒡᔭᖅᑐᐃᖃᑦᑕᕐᓂᐊᕐᓂᕈᑎᒃ ᑕᐃᒪᒎᖅ ᒪᕐᕉᔫᒃ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᖅᑑᒃ ᐊᖅᑯᑕᐅ)ᓐᓇᕋᔭᖅᑑᒃ. ᓯᕗᓪᓕᖅ ᑕᕆᐅᑎᒍᑦ 
ᐊᒡᔭᖅᑐᐃᓂᖅ ᐅᒥᐊᕐᔪᐊᒃᑯᑦ Hudson Strait -ᑯᑦ ᐊᒻᒪᓗ ᑕᕆᐅᒃᑯᓪᓗ ᑰᒡᔪᐊᕌᓗᖕᒧᑦ 
(ᐅᕝᕙᓘᓐᓃᑦ ᐃᒡᓗᓕᒑᕐᔪᖕᒧᓪᓘᓐᓃᑦ).  ᑐᒡᓕᖔᖓ ᐊᑐᖅᑕᐅᖔᕐᓂᐊᕐᓂᕈᓂ ᓯᑲᐅᒃᑯᑦ 
ᐊᒡᔭᖅᑐᐃᓇᔭᖅᑐᑦ ᑰᒡᔪᐊᕌᓗᖕᒥᑦ ( ᐅᕝᕙᓘᓐᓃᑦ ᐃᓗᓕᒑᕐᔪᖕᒥᒡᓘᓐᓃᑦ ) ᖃᒪᓂ’ᑐᐊᒧᑦ.   

ᓱᓇᑕᖃᒃᑯᕕᖏᑦ:  ᓂᐅᕋᐃᕕᖏᑦ ᑐᓚᒃᑕᕐᕕᖏᑦ ᑕᒪᒃᑯᐊᕈᔪᐃᓪᓗ ᐊᓯᖏᑦ, ᐊᒻᒪᓗ 
ᑕᒪᒃᑯᓂᙵᑦᓴᐃᓐᓇᖅᑕᐅᖅ ᐊᑐᕋᔭᕐᒥᔪᑦᑕᐅᖅ ᑰᒡᔪᐊᕌᓗᖕᒥ (ᐃᒡᓗᓕᒑᕐᒧᖕᒥᓘᓐᓃᑦ); 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  7-ᒥᑦ  12-ᒧᑦ 

ᓯᑲᐅᓂᒃ ᐊᑕᐅᓯᐅᖏᑦᑐᒥᒃ; ᖃᒪᓂ’ᑐᐊᕐᒥ ᑐᓚᒃᑕᕐᕕᒃ ᓯᕐᓗᐊᓪᓗ (ᖁᓛᓂ 
ᑎᑎᕋᖅᑕᐅᓯᒪᔪᖅ ᑕᑯᒋᐊᕐᓗᒍ); ᐊᒻᒪᓗ ᐊᑐᕆᐊᖅ ᐊᖅᑯᑦ ᖃᒪᓂ’ᑐᐊᕐᒦᖔᖓᔪᖅ 
ᑭᒡᒐᕕᖕᒧᑦ ((ᖁᓛᓂ ᑎᑎᕋᖅᑕᐅᓯᒪᔪᖅ ᑕᑯᒋᐊᕐᓗᒍ). 

f. ᑎᖕᒥᓲᒃᑯᑦ  ᐊᒡᔭᖅᑐᐃᓂᖅ 

ᐱᓕᕆᐊᕆᔭᐅᒐᔭᖅᑐᑦ:  ᑎᖕᒥᔫᓄᑦ ᒥᑦᑕᕐᕕᓕᐅᕈᒪᓂᕋᖅᑐᑦ 2000 ᒦᓴᓂᒃ ᑕᑭᓂᖃᖅᑎᒋᔪᒥᑦ 
ᑭᒡᒐᕕᖕᒥ ᐅᔭᕋᒃᓯᐅᕐᕕᖓᓐᓄᑦ ᐊᑐᖅᑕᐅᖃᑦᑕᕈᓐᓇᕋᔭᖅᑐᒥᑦ 
ᐊᒡᔭᖅᑕᐅᓂᕆᕙᖕᓂᐊᖅᑕᐃᓄᑦ ᓴᓇᔨᖏᓐᓄᑦ, ᓱᕈᑲᐅᑎᒋᑐᖏᐃᓐᓇᕆᐊᖃᖅᑐᓄᑦ 
ᓂᐅᕕᖅᑕᕕᓂᖏᓐᓄᓪᓗ ᐊᒻᒪᓘᓐᓃᑦ ᔭᓗᑲᐃᒃ ᐊᒡᔭᖅᑐᖅᑕᐅᓂᕆᓇᔭᖅᑕᖏᓐᓄᓪᓗ.  ᑖᓐᓇ 
ᒥᕝᕕᓕᐊᖑᑐᐃᓐᓇᕆᐊᓕᒃ ᒥᑦᑕᕐᕕᐅᖃᑦᑕᕈᓐᓇᕋᔭᖅᑐᖅ ᑕᒪᒃᑯᓄᙵ ᑎᖕᒥᔫᑎᐸᐅᔭᕐᓄᑦ 
ᐅᓯᖃᑦᑕᐅᑎᐊᓗᖕᓄᑦ ᕼᐅᑭᓕᐅᓂᕋᖅᑕᐅᔪᓄᑦ (ᐊᔾᔨᒐᓚᖏᓐᓄᓪᓘᓐᓃᑦ ) ᐊᒻᒪᓗ 
ᐳᓪᓚᓕᖕᓄᓪᓘᓐᓃᑦ 737-200 ᒐᓚᖕᓄᓪᓘᓐᓃᑦ.  ᐃᓇᖏᑦ ᐅᔭᕋᒃᓯᐅᕐᕕᖕᒥ ᓴᓇᔨᖏᑦ 
ᑕᖏᐃᒪ ᓂᑭᑦᑖᖃᑦᑕᕐᓗᑎᒃ ᓴᓇᔭᖅᑐᖃᑦᑕᕋᔭᖅᑐᑦ ᐱᓇᓱᐊᕈᓯᖅ ᑕᒫᑦ ᐃᓚᖏᓪᓗ 
ᐱᓇᓱᐊᕈᓰᖕᓂᒃ ᒪᕐᕉᓂᒃ ᓴᓇᔭᖅᑐᖅᓯᒪᖃᑦᑕᕐᓇᔭᖅᑐᑦ ᑭᕙᓪᓕᕐᒥ 
ᓄᓇᓕᒋᔭᖏᓐᓃᖔᖅᓯᒪᔪᑦ. ᐃᒻᒪᖄ ᑕᓪᓕᒪᐃᖅᑐᕐᓗᑎᒃ ᔭᓗᑲᐃᒃ ᑎᖕᒥᔫᒃᑯᑦ 
ᐊᒡᔭᖅᑐᖅᑕᐅᖃᑦᑕᕆᐊᖃᕋᔭᖅᑐᑦ ᐱᓇᓱᐊᕈᓯᖅ ᑕᒫᑦ.  

ᓱᓇᑕᖃᒃᑯᕕᖏᑦ: ᑎᖕᒥᔫᖃᕐᕕᖕᒥ ᐊᑕᐅᓯᐅᓇᔭᖅᑐᖅ ᐃᒡᓗ ᐅᑕᖅᑭᕕᐅᖃᑦᑕᕋᔭᖅᑐᖅ 
ᑎᑭᕋᑖᖅᑐᓄᑦ ᐊᐅᓪᓚᕐᓂᐊᖅᑐᓄᓪᓗ /ᑎᖕᒥᔫᓕᕆᕝᕕᐅᓂᐊᕐᓗᓂᓗ; ᒥᑦᑕᕐᕕᒃ ᑎᖕᒥᔫᓄᑦ; 
ᓈᓚᐅᓯᕆᔨᖏᓐᓄᓪᓗ ᒥᑦᑕᕐᕕᖕᒥ ᑎᖕᒥᔫᖅᑎᓄᑦ ᓈᓚᐅᑏᑦ ᖃᐅᔨᓴᐅᑏᒃᓴᖏᓪᓗ 
ᐃᑲᔫᑎᒃᓴᕆᓇᔭᖅᑕᓕᒫᖏᑦ ᐊᖅᑯᑏᓪᓗ ᐊᐅᓚᐅᑏᒃᓴᕈᓘᔭᐃᓪᓗ ᐃᒡᓗᕋᓛᒥ 
ᐊᑐᖅᑕᐅᓇᔭᖅᑐᑦ ᑭᓱᑐᐃᓐᓇᐃᑦ.  

g. ᓄᓇᒃᕖᔫᑎᐸᐅᔭᕐᓄᑦ ᐊᒡᔭᖅᑑᑕᐅᓂᐊᖅᑐᓄᑦ ᐊᖅᑯᑎᒃᓴᖅ  

ᐱᓕᕆᐊᕆᔭᐅᒐᔭᖅᑐᑦ:  20 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ ᐊᖅᑯᑎᒃᓴᖅ ᐊᒡᔭᖅᑑᑎᓄᑦ 
ᐃᖏᕐᕋᕕᐅᖃᑦᑕᕋᔭᖅᑐᖅ ᓯᓴᓐᔅ ᐊᒻᒪᓗ ᑭᒡᒐᕕᐅᓪᓗ ᐅᔭᕋᒃᓯᐅᕐᕕᖏᓐᓂᒃ ᐊᑯᓐᓂᖏᓐᓂ.  
ᐅᐊᑕᒐᐅᔪᑦ ᓄᓇᒃᑰᔫᑎᐸᐅᔭᕐᓄᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ 250 ᑕᓐᔅᓂᒃ 
ᐅᓯᓂᖃᕈᓐᓇᖅᑐᓄᑦ ᓯᒪᓐᔅᒥᑦ ᑭᒡᒐᕕᐅᑉ ᐅᔭᕋᒃᓯᐅᕐᕕᖓᓐᓄᑦ.  

2) ᓂᕆᐅᒋᔭᐅᔪᑦ ᐊᕙᑎᒥᐅᑕᓃᑦᑐᑦ ᐊᒻᒪᓗ ᐃᓄᐃᓪᓗ ᐱᕙᓪᓕᐊᓂᒃᑯᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᓂᖏᓐᓄᑦ ᐱᓕᕆᐊᕆᔭᐅᔪᖅᑕᖃᓕᕐᓂᕈᓂ ᑕᒪᑐᒥᙵ 

ᖃᐅᔨᓴᕈᑕᐅᔪᒃᑯᑦ ᑕᒪᒃᑯᐊ ᐊᕙᑎᒥᐅᑕᓃᑦᑐᑦ ᐊᒻᒪᓗ ᐃᓄᐃ-ᐱᕙᓪᓕᐊᔾᔪᑕᐅᔪᓪᓗ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᓴᖅᑭᐊᑐᐃᓐᓇᕆᐊᓖᑦ ᑐᒃᓯᖅᑑᒃᑯᑦ 
ᐱᓕᕆᐊᕆᔭᐅᔪᖅᑕᖃᓕᕐᓂᖅᐸᑦ ᖁᓛᓂ ᐅᖃᐅᓯᐅᓯᒪᔪᑎᒍᓪᓗ ᐊᒻᒪᓗ ᐅᔭᕋᒃᑕᓕᕐᓂᕈᑎᒡᓗ 
ᑖᒃᑯᐊ ᐊᑖᓂ ᑎᑎᕋᖅᑕᐅᓯᒪᔪᑦ ᐃᓱᒪᒋᖃᓯᐅᔾᔭᐅᔭᕆᐊᖃᕋᔭᖅᑐᑦ.  ᖃᐅᔨᓴᕈᑎᖃᕐᓂᒃᑯᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ ᐅᔭᕋᒃᓯᐅᕐᓂᐊᓵᖅᑎᓪᓗᒋᑦ ᐅᔭᒃᑕᓕᖅᑎᓪᓗᒋᓪᓗ 
ᓴᖅᑭᐊᑐᐃᓐᓇᕆᐊᖃᖅᑐᓂᒃ ᓴᖅᑭᖅᓯᒪᓕᖅᑐᓂᒡᓗ, ᐱᓕᕆᐊᕆᔭᐅᓕᖅᑐᑦ ᐊᒻᒪᓗ 
ᐱᓕᕆᐊᕆᔭᐅᓂᐅᓴᔪᓪᓗ ᐊᕙᑎᒥᐅᑕᓃᑦᑐᑦ ᐃᓄᐃᓪᓗ -ᐱᕙᓪᓕᐊᓂᒃᑯᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ ᖃᓄᑎᒋᓗ 
ᑕᒪᓐᓇ ᐱᓕᕆᐊᕆᔭᐅᔪᒪᔪᖅ ᓯᐊᒃᓯᒪᓂᖃᖅᑎᒋᓇᔭᕐᒪᖔᖅ ᖃᓄᑎᒋᓗ ᐊᑐᓱᓂ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  8-ᒥᑦ  12-ᒧᑦ 

ᐱᓕᕆᐊᕆᔭᐅᓂᖃᕋᔭᕆᐊᖏᑦᑕᓗ ᐊᒻᒪᓗ  ᑕᒪᒃᑯᐊ ᑭᓱᑐᐃᓐᓇᕐᓂᒃ ᖃᐅᔨᓴᖅᑎᓄᑦ ᐃᓄᐃᓪᓗ 
ᖃᐅᔨᒪᔭᑐᖃᖏᑦᑎᒍᓪᓗ ᑐᓴᒐᒃᓴᐅᑏᑦ ᐃᓚᖃᓯᐅᔾᔭᐅᔪᓐᓇᑦᓯᐊᕐᓗᑎᒃ ᐊᑕᐅᑦᓯᒃᑯᑦ.  

a. ᓯᓚᐅᑉ ᐃᒃᑮᓇᕐᓂᖓ ᐆᓇᕐᓂᖓᓗ  (ᐃᓚᖃᓯᐅᑎᓗᒍ ᓯᓚᐅᑉ 
ᐊᔾᔨᒋᔪᓐᓃᖅᐸᓪᓕᐊᖃᓂᖓ) ᓯᓚᓕᕆᓂᕐᓗ 

b. ᐊᓂᕐᓂᖃᕐᓇᖅᑑᑉ ᖃᓄᐃᑦᑑᓂᖓ 
c. ᓂᐱᓖᑦ ᐊᒻᒪᓗ ᓴᔪᐱᓪᓚᒃᑎᑦᓯᔪᓐᓇᖅᑐᓪᓗ 
d. ᓄᓇᓕᕆᓂᖅ ᐅᔭᕋᓕᕆᓂᖅ ᓯᕐᒥᓕᕆᓂᖅ ᖃᓄᐃᑦᑑᓂᖓᓗ ᓄᓇᐅᑉ  
e. ᐃᒪᓕᕆᓂᖅ ᑕᓯᕐᓂ ᑰᖕᓂᓗ  (ᐃᓚᖃᓯᐅᑎᓗᒍ ᖃᓄᑎᒋ ᐃᒪᖃᖅᑎᒋᔭᕆᐊᖏᓐᓂᒃ) 

ᐊᒻᒪᓗ ᐃᒪᖅᑕᓕᖕᓂ ᐅᔭᕋᓕᕆᓂᖅ ᓄᓇᓕᕆᓂᕐᓗ  
f. ᓄᓇᐅᑉ ᐃᑭᐊᖓᓂ ᖄᖓᓂᓗ ᐃᒪᖅᑕᓖᑦ ᖃᓄᐃᑦᑑᓂᖏᑦ 
g. ᓄᓇᒦᑦᑐᑦ, ᐃᓚᖃᓯᐅᑎᓗᒋᑦ 

i) ᓄᓇᒦᑦᑐᑦ ᐊᕙᑎᖓ 
ii) ᐅᔭᕋᐃᑦ ᓄᓇᐃᓪᓗ ᐊᓯᔾᔨᖅᐸᓪᓕᐊᓂᖏᑦ  

h. ᓄᓇ ᖁᐊᖑᐃᓐᓇᖅᑐᓕᕆᓂᖅ ᐊᒻᒪᓗ ᓄᓇᐅᑉ ᖄᖓ ᐃᑭᐊᖓᓗ 
ᓯᑐᑲᓪᓚᑐᐃᓐᓇᕆᐊᖃᙱᑲᓗᐊᕆᐊᖏᓐᓂᒃ 

i. ᐱᕈᖅᑐᑦ 
j. ᑕᓯᕐᓂ ᑰᖕᓂᓗ ᐃᒪᕐᒥᐅᑕᓃᑦᑐᑦ ᐊᕙᑎᖏᑦ, ᐃᓚᖃᓯᐅᑎᓗᒋᑦ 

i) ᐃᒪᕐᒥᐅᑕᓕᕆᓂᖅ 
ii) ᐃᓱᕐᓃᑦ ᖃᓄᐃᑦᑑᓂᖏᑦ 
iii) ᑕᓯᕐᓂ ᑰᖕᓂᓗ ᑐᐊᕈᓰᑦ ᐃᖃᓗᐃᑦ ᐃᓚᖃᓯᐅᑎᓗᒋᑦ  ᐅᖃᐅᓯᐅᔪᑦ  

ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᔪᐊᖓᓐᓂ 
iv) ᐊᕙᑎᒋᔭᖏᓐᓃᑦᑐᓪᓗ 

k. ᑕᕆᐅᒥ, ᐃᓚᖃᓯᐅᑎᓗᒋᑦ 
i) ᑕᕆᐅᒦᑦᑐᑦ ᐊᕙᑎᖓ  
ii) ᑕᕆᐅᖅ ᐊᒻᒪᓗ ᐃᓱᕐᓃᑦ ᖃᓄᐃᑦᑑᓂᖏᑦ 
iii) ᑕᕆᐅᒦᑦᑐᑦ ᓱᐊᕈᓰᑦ ᐃᓚᖃᓯᐅᑎᓗᒋᑦ ᖃᓄᐃᑦᑐᑐᐃᓐᓇᐃᑦ ᐃᖃᓗᐃᑦ 

l. ᑕᕆᐅᒥ ᓂᕐᔪᑏᑦ ᐆᒪᔪᑦ ᑕᕆᐅᓪᓗ ᐊᕙᑎᖓ 
m. ᓄᓇᒥᐅᑕᐃᑦ ᐆᒪᔪᑦ ᐊᕙᑎᖓᓗ   
n. ᑎᖕᒥᐊᑦ, ᐃᓚᖃᓯᐅᑎᓗᒋᑦ 

i) ᑎᖕᒥᐊᑦ ᐆᒪᔪᖅᑐᓲᑦ 
ii) ᑎᖕᒥᐊᑦ ᑎᑭᑦᑕᓲᑦ  
iii) ᑎᖕᒥᐊᑦ ᑕᕆᐅᕐᒥᓯᐅᓲᑦ 

o. ᐃᓄᐃᑦ-ᐱᕙᓪᓕᐊ)ᓕᕆᓂᕐᓗ,ᐃᓚᖃᓯᐅᑎᓗᒋᑦ 
i) ᐃᓄᓕᕆᓂᖅ ᖃᓯᐅᓂᖏᓪᓗ  
ii) ᐃᓕᓐᓂᐊᖅᑐᓕᕆᓂᖅ ᓴᓇᐅᒐᒃᓴᓄᓪᓗ ᐃᓕᓐᓂᐊᖅᑐᓕᕆᓂᖅ 
iii) ᐊᖑᓇᓱᒃᑐᓕᕆᓂᖅ ᐊᒻᒪᓗ ᓂᕿᖃᐅᑦᓯᐊᖃᑦᑕᕐᒪᖔᑕᓗ   
iv) ᐃᖅᑲᓇᐃᔭᖅᑐᓕᕆᓂᖅ 
v) ᐱᕙᓪᓕᐊᔪᓕᕆᓂᖅ ᖃᑭᐅᒪᑦᓯᐊᕈᓐᓇᕐᓂᕐᓗ ᐃᓕᒃᑯᑦ   
vi) ᓄᓇᓕᖕᓂ ᓱᓇᒃᑯᑖᕆᔭᐅᔪᑦ ᐃᓄᖕᓄᓪᓗ ᐱᔨᑦᓯᕋᐅᑏᑦ   
vii) ᑲᓐᑐᕌᑦ ᐊᒻᒪᓗ ᓇᖕᒥᖃᖅᑐᓄᑦ ᐅᒃᑯᐃᖔᓕᑐᐃᓐᓇᕆᐊᓖᓪᓗ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  9-ᒥᑦ  12-ᒧᑦ 

viii) ᓄᓇᐅᑉ ᐊᑐᖅᑕᐅᓂᖓ 
ix) ᐃᑲᔫᓯᐊᖅᑖᕈᑏᑦ ᐊᒻᒪᓗ, ᑕᐅᖅᓯᐅᑏᑦ ᑕᒃᓯᔭᐃᔭᕈᑏᓪᓗ  
x) ᒐᕙᒪᓕᕆᓂᖅ ᐊᒻᒪᓗ ᓯᕗᓕᐅᖅᑎᒋᔭᐅᔪᓪᓗ 

p. ᐋᓐᓂᐊᖃᖖᑦᑐᓕᕆᓂᖅ ᐊᒻᒪᓗ ᐃᓅᓯᖃᑦᓯᐊᖅᑐᓕᕆᓂᕐᓗ (ᐃᓚᖃᓯᐅᑎᓗᒋᑦ 
ᓴᓇᖃᑕᔪᓪᓗ ᐋᓐᓂᐊᖅᖃᖖᑦᑐᓕᕆᓂᖅ ᐋᓐᓂᖅᑕᐃᓕᒪᔭᕆᐊᖃᕐᓂᖏᓐᓄᓪᓗ ) 

q. ᓄᓇᓕᕿᓂᖅ ᐊᒻᒪᓗ ᓄᓇᒥᐅᑕᓃᑦᑐᑦ ᐊᑐᖅᑕᐅᕕᐅᖃᑦᑕᖅᑐᓪᓗ, ᐃᓚᖃᓯᐅᑎᓗᒋᑦ  
i) ᓴᐳᒻᒥᒃᓰᕕᐅᔪᑦ 
ii) ᑕᑯᒥᓇᖅᑐᖃᖅᑐᓪᓗ 

r. ᐃᓕᖁᓯᓕᕆᓂᖅ, ᐃᑦᓴᕐᓂᑕᓕᕆᓂᖅ ᐃᓅᖃᑎᒌᒃᑐᓕᕆᓂᕐᓗ  
s. ᐱᓕᕆᐊᕆᔭᐅᔪᓕᒫᑦ ᑲᑎᓪᓗᒋᑦ ᐊᒃᑐᐃᓂᖃᕈᓐᓇᕐᓂᖏᑦ, ᐃᓚᖃᓯᐅᑎᓗᒋᑦ 

i) ᑐᒃᑐᓂᒃ, ᑐᒃᑐᓄᓪᓗ ᓅᑦᑕᕐᕕᐅᖃᑦᑕᓲᑦ ᓄᕐᕆᐅᕐᕕᒋᓲᖏᓪᓗ, ᖃᒪᓂ’ᑐᐊᕐᒥᐅᑦ 
ᓄᓇᓖᓪᓗ ᐊᓯᖏᓐᓃᑦᑐᓄᑦ ᐃᓄᐃᑦ−ᐱᕙᓪᓕᐊᔾᔪᑏᓪᓗ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ 

ii) ᑕᕆᐅᒥ ᐊᕙᒻᒧᒃᑕᕐᕈᐅᖃᑦᑕᖅᑐᑦ (ᓯᑲᐅᓄᑦ/ᐅᒥᐊᕐᔪᐊᓄᓪᓗ) ᑭᕙᓪᓕᕐᒥ 
t. ᓄᓇᑖᕐᕕᐅᓯᒪᔫᑉ ᓯᓚᑖᒍᖅᓯᒪᔪᑦ ᐊᒃᑐᖅᑕᐅᓯᒥᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᑦ 

(ᐃᓚᖃᓯᐅᑎᓗᒍ ᔭᓗᑲᐃᒃ ᐊᒡᔭᖅᑐᖅᑕᐅᓂᕆᓇᔭᖅᑕᖏᑦ) 

3) ᐱᓕᕆᐊᕆᔭᐅᔪᖅ ᐊᕙᑎᒥᒃ ᐊᒃᑐᐃᓂᖃᕐᓂᐊᕋᓱᒋᔭᐅᓂᖓᓄᑦ 

ᖃᐅᔨᓴᕈᑕᐅᔪᑦ ᓇᓗᓇᐃᖅᑑᑕᐅᓂᐊᕐᓂᖏᑦ ᐱᓕᕆᐊᕆᔭᐅᔪᖅ ᐅᑭᐅᖅᑕᖅᑑᑉ ᐊᕙᑎᖓᓐᓂᒃ 
ᐊᒃᑐᐃᓂᖃᑐᐃᓐᓇᕆᐊᖃᕐᓂᖓ ᐅᔭᕋᒃᑕᖅᑎᓪᓗᒋᑦ.  ᖃᐅᔨᓴᕈᑕᐅᔭᕆᐊᖃᖅᑐᓄᑦ ᐅᑯᐊ 
ᐃᓚᖃᕋᔭᖅᑐᑦ:    

a. ᓯᓚᐅᑉ ᐃᒃᑮᓇᕐᓂᖓ ᐆᓇᕐᓂᖓᓗ   (ᐃᓚᖃᓯᐅᑎᓗᒍ ᓯᓚᐅᑉ 
ᐊᔾᔨᒋᔪᓐᓃᖅᐸᓪᓕᐊᖃᓂᖓ) ᓯᓚᓕᕆᓂᕐᓗ 

b. ᓄᓇ ᕿᕿᓯᒪᐃᓐᓇᖅᑐᖅ 
c. ᓄᓇᐃᑦ ᑭᙶᕈᓃᑦᑐᑦ ᓯᑐᑐᐃᓐᓇᕆᐊᓖᑦ 
d. ᓯᑯᐃᑦ ᖄᖏᑦ 
e. ᖃᑭᐅᒪᔾᔪᑏᑦ ᐆᒪᔾᔪᑏᑦ 
f. ᐃᒪᖅᑕᓖᑦ ᐅᓕᑐᐃᓐᓇᕆᐊᖃᕐᓂᖏᑦ 
g. ᓯᓚᐅᑉ ᐊᒃᓱᕈᓕᕈᑕᐅᑐᐃᓐᓇᕆᐊᓖᑦ 
h. ᖃᐅᔨᓴᕐᓂᖅ ᑕᕆᐅᒥ ᓄᓇᐅᓪᓗ ᐃᑭᐊᖓᓂ ᖃᐅᔨᓴᐅᑎᒃᑯᑦ 

4) ᐱᓕᕆᐊᖃᕈᒪᔫᑉ ᖃᓄᐃᓕᐅᕐᓂᐊᕐᓂᖓ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᖏᓐᓂᖅᓴᐅᔪᓐᓇᖁᓪᓗᒍ ᐃᓚᖃᓯᐅᑎᓗᒋᑦ ᐸᕐᓇᐅᑎᒃᓴᕆᓂᐊᖅᑕᖏᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᖏᓐᓂᖅᓴᐅᔪᓐᓇᖁᓪᓗᒋᑦ ᐊᕙᑎᒥᐅᑕᐃᑦ 

ᖃᐅᔨᓴᕈᑕᐅᔪᑦ ᓇᓗᓇᐃᖅᑑᑕᐅᓂᐊᕐᓂᖏᑦ ᐃᓚᖃᕆᐊᖃᖅᑐᖅ ᐱᓕᕆᐊᖃᕈᒪᔫᑉ 
ᐸᕐᓇᐅᑎᖏᓐᓂᒃ ᖃᓄᐃᓕᐅᕐᓂᐊᕐᓂᖓᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᖏᓐᓂᖅᓴᐅᔪᓐᓇᖁᓪᓗᒋᑦ ᐊᑦᑕᓇᕇᒃᑯᓯᖅᑐᕐᓂᐊᖅᑕᖏᓪᓗ ᐊᒻᒪᓗ 
ᑖᒃᑯᓇᓂ ᐸᕐᓇᐅᓯᐊᖏᓐᓂ ᐱᓕᕆᐊᕆᖃᕐᓂᐊᕈᑕᕆᓂᕐᖓᓐᓂ ᑖᒃᑯᐊ ᖁᓛᓂ ᑎᑎᕋᐅᓯᐅᔪᓄᑦ 
ᐃᓚᖃᓯᐅᔾᔭᐅᖏᓐᓇᕆᐊᖃᕐᓂᐊᒻᖅᑐᑦ.  ᑖᒃᑯᐊ ᑐᐊᕕᕐᓇᖅᑐᖅᓯᐅᑎᓄᑦ ᐸᕐᓇᐅᑏᑦ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  10-ᒥᑦ  12-ᒧᑦ 

ᐃᓱᒪᒃᓴᖅᓯᐅᓯᖁᔾᔭᐅᔭᕆᐊᖃᕐᓂᐊᕐᒥᔪᑦᑕᐅᖅ ᖃᓄᑎᒋᓗ ᑕᒪᓐᓇ ᐱᓕᕆᐊᕆᔭᐅᔪᒪᔪᖅ 
ᓯᐊᒃᓯᒪᓂᖃᖅᑎᒋᓇᔭᕐᒪᖔᖅ ᖃᓄᑎᒋᓗ ᐊᑐᓱᓂ ᐱᓕᕆᐊᕆᔭᐅᓂᖃᕋᔭᕆᐊᖏᑦᑕᓗ ᐊᒻᒪᓗ  
ᑕᒪᒃᑯᐊ ᑭᓱᑐᐃᓐᓇᕐᓂᒃ ᖃᐅᔨᓴᖅᑎᓄᑦ ᐃᓄᐃᓪᓗ ᖃᐅᔨᒪᔭᑐᖃᖏᑦᑎᒍᓪᓗ ᑐᓴᒐᒃᓴᐅᑏᑦ 
ᐃᓚᖃᓯᐅᔾᔭᐅᔪᓐᓇᑦᓯᐊᕐᓗᑎᒃ ᐊᑕᐅᑦᓯᒃᑯᑦ.  

a. ᐊᑦᑕᓇᖅᑐᓕᕆᓂᖅ, ᐃᓚᖃᓯᐅᑎᓗᒋᑦ  
i) ᑐᐊᕕᑦᓇᖅᑐᖅᓯᐅᑏᑦ 
ii) ᐅᓗᕆᐊᓇᓕᕈᑕᐅᑐᐃᓐᓇᖅᑐᓕᕆᓂᖅ  
iii) ᐱᑲᒻᒪᒍᑕᐅᑐᐃᓇᕆᐊᓖᑦ ᓂᕆᐅᖕᓇᖅᑐᖅᑕᖃᖅᑎᓐᓇᒍ ᓯᖁᒥᑐᐃᓐᓇᕆᐊᓖᑦ,  
iv) ᐱᖁᔭᐃᑦ ᐊᑐᐊᒐᐃᑦ 
v) ᐊᑦᑕᓇᕇᒃᑯᑎᒃᓴᑦ 

5) ᐱᓕᕆᐊᖃᕈᒪᔪᖅ ᖃᓄᖅ ᓄᓇᓖᑦ  ᐃᑲᔫᓯᐊᖅᑖᖅᑎᓐᓂᐅᓴᖕᒪᖔᕐᒥᓂᒋᑦ, ᐱᓗᐊᖅᑐᒥᒃ 
ᑕᒪᒃᑯᐊ ᓄᓇᓕᒋᔭᐅᔪᑦ ᐱᓕᕆᐊᕆᔭᐅᔪᒪᕝᕕᐅᔪᒧᑦ ᖃᓂᓐᓂᖅᐹᑦ ᐊᒻᒪᓗ ᓄᓇᓖᑦ 
ᐊᕕᒃᑐᖅᓯᒪᐅᕐᓂᕆᔭᖓᓄᓪᓗ  

ᖃᐅᔨᓴᕈᑕᐅᔪᑦ ᓇᓗᓇᐃᖅᑑᑕᐅᓂᐊᕐᓂᖏᓐᓂ ᐃᓚᖃᕐᓂᐊᖅᑐᑦ ᖃᓄᖅ ᐱᓕᕆᐊᖃᕈᒪᔪᖅ 
ᐃᑲᔫᓯᐊᖅᑖᖅᑎᑦᓯᓂᐊᕆᐊᒥᓂᑦ, ᐃᓚᖃᓯᐅᑎᓗᒋᑦ ᑭᓯᐊᓂᑦᑕᐅᖅ ᑖᒃᑯᓄᑐᐃᓐᓇᐅᖏᑦᑐᖅ 
ᑭᒡᓕᖃᕐᓂᐊᕐᕋᑎᒃ  : 

a. ᐃᑲᔫᓯᐊᖅᑖᕈᑏᑦ ᑕᐅᖅᓯᐅᑎᒃᓴᓪᓗ  
b. ᐋᓐᓂᐊᖅᑐᓕᕆᓂᕐᒨᓕᖓᔪᓄᑦ ᐃᑲᔫᓯᐊᖅᑖᕈᑏᑦ 
c. ᐃᓄᐃᑦ ᐋᓐᓂᐊᖅᑖᖅᑕᐃᓕᒪᔭᕆᐊᖃᖏᔾᔪᓰᑦ ᐃᓅᓯᖃᑦᓯᐊᕐᕆᐊᖃᕐᓂᖏᓐᓅᓕᖓᔪᓄᓪᓗ 

(ᐃᓚᖃᓯᐅᑎᓗᒋᑦ ᓴᓇᖃᑕᐅᔪᑦ ᐋᓐᓂᖅᑕᐃᓕᒪᔭᕆᐊᖃᕐᓂᖏᓐᓄᓪᓗ) 
d. ᓴᓇᐅᒐᒃᓴᓕᕆᓂᕐᒨᓕᖓᔪᑦ ᐃᖅᑲᓇᐃᔮᓄᓪᓗ 
e. ᐃᓕᓐᓂᐊᖅᑐᓕᕆᓂᖅ ᓴᓇᐅᒐᒃᓴᓄᓪᓗ ᐃᓕᓐᓂᐊᖅᑐᓕᕆᓂᖅ 
f. ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ 
g. ᑲᓐᑐᕌᒃᑖᖅᑎᑦᓯᓂᕐᒥᑦ ᐊᒻᒪᓗ ᓇᖕᒥᓂᖃᖅᑐᓄᓪᓗ ᐅᒃᑯᐃᖔᖅᑎᑦᓯᓗᓂ 
h. ᐃᓄᐃᑦ ᐊᒃᑐᖅᑕᐅᓯᒪᓕᕐᓂᕈᑎᒃ ᐃᑲᔫᓯᐊᖅᑖᕈᑎᓄᑦ ᐊᖏᖃᑎᒌᒍᑏᑦ  

6) ᐱᓕᕆᐊᖃᕈᒪᔪᖅ ᖃᓄᖅ ᓄᓇᓕᖕᓂᒃ ᐊᒃᑐᖅᑕᐅᓯᒪᖃᓯᐅᔾᔭᐅᓪᓚᕆᒃᑐᓂᒃ 
ᐃᑲᔫᓯᐊᖅᑖᖅᑎᑦᓯᓂᐅᓴᖕᒪᖔᖅ   

ᖃᐅᔨᓴᕈᑕᐅᔪᑦ ᓇᓗᓇᐃᖅᑑᑕᐅᓂᐊᕐᓂᖏᓐᓂ ᐃᓚᖃᕐᓂᐊᖅᑐᑦ ᖃᓄᖅ ᐱᓕᕆᐊᖃᕈᒪᔪᖅ 
ᐃᑲᔫᓯᐊᖅᑖᖅᑎᑦᓯᓂᐊᕆᐊᒥᓂᑦ ᓄᓇᓕᒋᔭᐅᔪᓂᑦ ᐊᒃᑐᖅᑕᐅᓯᒪᖃᓯᐅᔾᔭᐅᓪᓚᕆᒃᑐᓂᒃ 
ᐱᓕᕆᐊᕆᔭᐅᔪᒧᑦ ᐃᓚᖃᓯᐅᑎᓗᒋᑦ ᐃᓄᐃᑦ ᐊᒃᑐᖅᑕᐅᓯᒪᓕᕐᓂᕈᑎᒃ ᐃᑲᔫᓯᐊᖅᑖᕈᑎᓄᑦ 
ᐊᖏᖃᑎᒌᒍᑏᑦ  

  

7) ᓇᐅᑦᓯᖅᑐᕐᓂᕐᒨᓕᖓᔪᖅ ᖃᓄᖅ ᐱᓕᕆᐊᖃᕈᒪᔪᖅ ᐋᖅᑭᒃᓱᐃᓂᐊᕐᒪᖔᖅ 
ᐊᕙᑎᓕᕆᓂᕐᒨᓕᖓᔪᓂᒃ ᐊᒻᒪᓗ ᐃᓄᐃᑦ-ᐱᕙᓪᓕᐊᔪᓕᕆᔾᔪᑎᓄᓪᓗ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᖅᑐᓂᒃ  



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  11-ᒥᑦ  12-ᒧᑦ 

ᖃᐅᔨᓴᕈᑕᐅᔪᑦ ᓇᓗᓇᐃᖅᑑᑕᐅᓂᐊᕐᓂᖏᓐᓂ ᐃᓚᖃᕐᓂᐊᖅᑐᑦ ᓇᐅᑦᓯᖅᑐᕈᑕᐅᓂᐊᖅᑐᓄᑦ 
ᐱᓕᕆᔾᔪᑎᓂᒃ ᐋᖅᑭᒃᑕᐅᓂᐊᖅᑐᑦ ᐊᑦᑕᓇᕇᒃᑯᑎᒃᓴᑦ ᐊᕙᑎᓕᕆᓂᕐᒨᓕᖓᐊᔪᓄᑦ ᐃᓄᖏᐃᑦ-
ᐱᕙᓪᓕᐊᔾᔪᑕᐅᔪᓐᓇᖅᑐᓪᓗ ᐊᒃᑐᖅᑕᐅᓯᒪᖃᓯᐅᔾᔭᐅᓕᕐᓂᖅᐸᑕ ᐱᓕᕆᐊᖃᖅᑐᖅ 
ᐱᓕᕆᐊᖃᕈᑕᕆᓂᖓᓂ. ᐃᓚᖃᕐᓂᐊᖅᑐᑦ ᓇᐅᑦᓯᖅᑐᖅᑕᐅᖃᑦᑕᕆᐊᖃᕐᓂᐊᖅᑐᓄᑦ : 

a. ᓇᐅᑦᓯᖅᑑᒐᐅᖃᑦᑕᕆᐊᖃᕐᓂᐊᖅᑐᑦ (ᐊᕙᑎᒥᐅᑕᐃᑦ ᐃᓄᐃᑦ-ᐱᕙᓪᓕᐊᔾᔪᑏᓪᓗ)  
b. ᐅᔭᕋᒃᓯᐅᕐᕕᒃ ᐅᒃᑯᐊᖅᑕᐅᓯᒪᓕᖅᑳᖅᑎᓪᓗᒍ ᓇᓗᓇᐃᖅᑑᑕᐅᔭᕆᐊᓖᑦ (PPA) 

8) ᓄᓇ ᐃᒪᕐᓗ ᐱᓕᕆᐊᖃᕈᒪᔪᑉ ᐱᓕᕆᐊᕆᕝᕕᒋᔪᒪᓂᐊᖅᑕᖏᑦ 

ᐱᕙᓪᓕᐊᔾᔪᑕᐅᔫᑉ ᖃᐅᔨᓴᕈᑕᐅᓂᖓᓄᑦ ᐃᓚᖃᕐᓂᐊᖅᑐᖅ ᓄᓇᒥ ᐃᒪᖅᑕᓕᖕᓂᓗ 
ᐱᓕᕆᐊᖃᕈᒪᔫᑉ ᐱᓕᕆᐊᕆᕝᕕᒋᔪᒪᔭᖏᓐᓃᑦᑐᑦ ᐱᓕᕆᐊᕆᕝᕕᒋᓂᐊᖅᑕᖏᓐᓂᓗ ᑭᒡᒐᕕᖕᒥ 
ᑐᒃᓯᖅᑑᑎᖓᓃᑦᑐᑦ ᒪᓕᒡᓗᒋᑦ.  

a. ᓄᓇᕘᒥ ᐸᕐᓇᐃᔩᑦ  ᓄᓇᑖᕐᓂᑉᕐᒧᑦ ᐊᖏᕈᑎᓃᑦᑐᓄᑦ ᐃᓱᒪᒃᓴᖅᓯᐅᕈᑎᖓ ᒪᓕᒡᓗᒍ 
ᑭᕙᓪᓕᕐᒥ ᓄᓇᐅᑉ ᐊᑐᖅᑕᐅᓕᕐᓂᖏᓐᓄᑦ ᐸᕐᓇᐅᑏᑦ  

b. ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐱᓕᕆᐊᕆᔭᐅᔪᒪᔪᒧᑦ ᓇᓗᓇᐃᒃᑯᑕᖅ   
c. ᓄᓇᕘᒥ ᐃᒪᓕᕆᓂᕐᒥᑦ ᑲᑎᒪᔩᑦ  Type ‘A’ ᐃᒪᐅᑉ ᐊᑐᖅᑕᐅᔪᒪᓂᖓᓄᑦ ᓚᐃᓴᓐᔅ 
d. ᑲᓇᑕᒥ ᐃᓄᓕᕆᔨᑐᖃᒃᑯᑦ  Class ‘A’ ᓄᓇᐅᑉ ᐊᑐᖅᑕᐅᔪᒪᓂᖓᓄᑦ ᐱᔪᖕᓇᐅᑦ  
e. ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ  ᐅᔭᕋᒃᓯᐅᕐᓂᐊᕐᒧᑦ ᓚᐃᓴᓐᔅ 
f. ᑲᓇᑕᒥ ᓄᖑᓱᐃᑦᑐᑦᓴᓕᕆᔨᒃᑯᑦ ᑲᑎᒪᔩᑦ ᓚᐃᓴᓐᔅ ᐸᕐᓇᐅᑎᒃᓴᖅ 

ᔪᕋᐃᓂᐊᒻᒪᑕᕐᕕᒃᓴᓕᐅᕐᓂᐊᕐᓂᕐᒧᑦ ᓯᖃᓕᖅᑐᐃᕕᖃᕈᓐᓇᕐᓂᕐᒧᓪᓗ  
g. ᑲᓇᑕᒥ ᓄᖑᓱᐃᑦᑐᑦᓴᓕᕆᔨᒃᑯᑦ ᑲᑎᒪᔩᑦ ᓚᐃᓴᓐᔅ ᐅᔭᕋᒃᑕᕈᓐᓇᕐᓂᕐᒧᑦ 
h. ᑲᓇᑕᒥ ᓄᖑᓱᐃᑦᑐᑦᓴᓕᕆᔨᒃᑯᑦ ᑲᑎᒪᔩᑦ ᓚᐃᓴᓐᔅ ᐅᔭᕋᒃᓯᐅᕐᕕᖕᒥ ᐃᑐᑦᑎᕆᔪᓐᓇᕐᓂᕐᒧᑦ 
i. ᑲᓇᑕᒥ ᓄᖑᓱᐃᑦᑐᑦᓴᓕᕆᔨᒃᑯᑦ ᑲᑎᒪᔩᑦ ᓚᐃᓴᓐᔅ ᕿᒪᐃᔪᓐᓇᕐᓂᕐᒧᑦ (ᐆᒃᑑᑎᒋᓗᒍ 

ᐃᓚᒋᓇᔭᖅᑕᖓ ᑲᓇᑕᒥ ᓄᖑᓱᐃᑦᑐᑦᓴᓕᕆᔨᒃᑯᑦ ᑲᑎᒪᔩᑦ ᓚᐃᓴᓐᔅᑖᕕᓂᖓᓐᓂᒃ) 
j. ᑲᓇᑕᒥ ᐃᒪᕐᒥᐅᑕᓕᕆᔩᑦ ᐃᖃᓗᓕᕆᔨᒃᑯᓐᓃᖔᖅᓯᒪᔪᖅ ᐃᖃᓗᒃᑕᖃᖅᑐᓂ ᑲᔪᓯᔪᓐᓇᐅᑦ 
k. ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᑦ ᐃᒪᖅᑕᓕᖕᓂ ᐃᖏᕐᕋᔪᓕᕆᓂᖅ ᐱᔪᖕᓇᐅᑦ  

9) ᐊᑐᖅᑕᐅᖔᕈᓐᓇᕋᔭᖅᑐᑦ ᑐᒃᓯᖅᑑᑦ ᐊᑐᓕᖅᑎᑕᐅᔪᓐᓇᖁᓪᓗᒍ  

ᐱᕙᓪᓕᐊᔾᔪᑕᐅᔫᑉ ᖃᐅᔨᓴᕈᑕᐅᓂᖓᓄᑦ ᐃᓚᖃᕐᓂᐊᖅᑐᖅ ᐊᓯᖔᖓᒍᑦ 
ᐱᓕᕆᐊᕆᔭᐅᖔᕈᓐᓇᖅᑐᓂᒃ  (ᐊᓯᖔᖓᒍᑦ ᐃᓕᒃᑰᓕᖓᓂᖏᓐᓂ 
ᐃᓚᒋᓇᔭᖅᑕᖏᑦ/ᐱᓕᕆᐊᕆᔭᐅᒐᔭᖅᑐᑦ, ᖃᖓᖔᒃᑯᖔᖅ ᐱᓕᕆᐊᕆᔭᐅᓂᖃᕈᓐᓇᕋᔭᖅᑐᑦ ᐊᒻᒪᓗ 
ᐱᕙᓪᓕᐊᔭᐅᖔᕈᓐᓇᕋᔭᖅᑐᓪᓗ). 

 

 

10) ᐊᓯᖏᑦ ᑐᓴᐅᒪᔭᐅᒋᐊᖃᕐᒥᔪᑦ 



 

ᓄᓇᕘᒥ ᐊᕙᑎᓂᓕᕆᓂᕐᒥᑦ ᑲᑎᒪᔨᖏᑦ 
ᐊᕙᑎᓕᕆᔾᔪᑎᑦ ᑎᑎᕋᖅᑕᐅᓯᒪᓂᖏᑦᑕ ᐊᓯᔾᔨᖅᑐᖅᑕᐅᖑᓯᒪᓂᕆᔭᖓᓐᓄᑦ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔫᑉ 
ᓅᕕᒻᒥᕆ 2010  ᒪᒃᐱᕌᑦ  12-ᒥᑦ  12-ᒧᑦ 

ᐱᕙᓪᓕᐊᔾᔪᑕᐅᔫᑉ ᖃᐅᔨᓴᕈᑕᐅᓂᖓᓄᑦ ᐃᓚᖃᕐᓂᐊᖅᑐᖅ ᐊᓯᖔᖏᑦ ᐊᑐᕐᓂᖃᕐᓇᔭᖅᑐᕆᔭᐅᔪᑦ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ, ᐃᓚᒋᖃᓯᐅᑎᓗᒋᑦ: 

a. ᐅᑭᐅᖅᑕᖅᑐᒥ ᐆᒃᑐᖅᑕᐅᓯᒪᓚᐅᙱᑦᓯᐊᖅᑐᑦ  ᐃᓚᓗᒍ ᓄᑖᑦ ᖃᕆᑕᐅᔭᖅᑎᒍᑦ ᖃᓄᖅ 
ᐅᔭᕋᒃᓯᐅᕐᕕᒃ ᓴᓇᓯᒪᓇᔭᕐᒪᖔᖅ ᑎᑎᖅᑐᒐᖅᑎᒍᑦ, ᐊᐅᓚᑦᓯᓂᕐᓗ ᐊᒻᒪᓗ 
ᐅᕙᒐᒃᑕᒐᐅᓂᑯᕕᓂᕐᓄᑦ ᐊᒃᑕᑰᕐᕕᐅᓇᔭᖅᑐᖅ  

b. ᔪᕋᐃᓂᐊᒻ ᐊᒻᒪᓗ ᔪᕋᐃᓂᐊᒻᑕᕐᓂᕐᓗ (ᔪᕋᐃᓂᐊᒻᑕᖃᑦᑕᕐᓂᑯᐃᑦ ᖃᓄᖅ 
ᔪᕋᐃᓂᐊᒻᑕᖃᑦᑕᕐᓂᑰᒋᐊᖏᓐᓂᒃ ᖃᓄᕐᓗ ᐃᓱᒪᒋᔭᐅᓲᖑᒋᐊᖓᓂᒡᓗ 
ᑐᓴᒐᒃᓴᐅᑎᒃᓴᖃᐅᑦᓯᐊᖏᓐᓂᖓᓂᒡᓗ ᔪᕋᐃᓂᐊᒻ ᒥᒃᓵᓄᓕᖓᔪᓂᒃ ᐊᒻᒪᓗ 
ᐃᓕᓐᓂᐊᖅᑎᑦᓯᖃᑦᑕᕆᐊᖃᕐᓂᕐᓗ) 

c. ᐃᓄᖏᐃᑦ ᖃᐅᔨᒪᔭᑐᖃᖏᑦ 
d. ᖃᓄᖅ ᑐᓴᐅᒪᑎᑦᓯᒃᑲᐃᖃᑦᑕᕐᓂᐊᕐᒪᖔᕐᒥᓂᒃ ᖃᓄᐃᑦᑐᓂᒡᓗ 

ᑐᓴᐅᒪᑎᑦᓯᒃᑲᐃᔭᕆᐊᖃᕐᓂᐊᕐᒪᖔᕐᒥᓂᒃ ᑭᓱᓂᒃ ᒪᓕᖕᓂᐊᕐᒪᖔᕐᒥᓂᒃ 
e. ᐊᒃᑐᖅᑕᐅᓯᒪᖃᓯᐅᔾᔭᐅᓪᓚᕆᑐᐃᓐᓇᕆᐊᖃᖅᑐᓂᒃ ᖃᐅᔨᓴᕈᑎᖃᑦᓯᐊᕐᓂᖅ 

ᓇᓗᓇᐃᖅᑑᑎᖃᑦᓯᐊᕐᓂᕐᓗ  
f. ᑮᓇᐅᔭᓕᐅᕈᑎᒋᑦᓯᐊᕈᓐᓇᕐᓂᐊᕐᒪᖔᕐᒥᓂᐅᒡᓗ  


